
ДӘРІСТЕР ТЕЗИСТЕРІ 

 

Қҧқық қорғау органдары курсының пәні, оқу әдсі, жҥйесі, оның басқа оқу 

пәндерімен ара қатынасы. Қҧқық қорғау органдары пәнінің негізгі ҧғымдары. 

 

1. Қазақстан Республикасындағы құқық қорғау органдары пәнiнiң маңызы басқа заң 

салаларын оқып үйренуге, зерттеуге  кiрiспе курс сипатында болуымен анықталады. 

Ӛйткенi, құқықтың белгiлi бiр саласын зерттеу мен оларды әр түрлi ұйымдардың, соның 

iшiнде құқық қорғау органдарының қызметiн iске асырудан бұрын  сол мекемелердiң, 

ұйымдардың, органдардың құрылысын зерттеп бiлу қажет. Құқық қорғау органдарының 

құрылысын ұғынып алғаннан кейiн олардың заңдылық пен құқық тәртiбiн сақтау 

жӛнiндегi қызметінің түрлерiн, ерекшеліктерін терең де дұрыс меңгеруге болады. 

Сондықтан да бұл пән жоғарғы оқу орындарында басқа да кӛпетеген  заң пәндерiнен 

бұрын оқытылады. Бiрақ бұл пәннен бұрын студенттер Мемлекет және құқық теориясы 

мен Конституциялық құқық пәндерiн ӛтуге мiндеттi, себебi кӛптеген құқықтық негізгі 

ұғымдардың мәнiн  жете түсiнбейiнше, игермейiнше бұл пәндi түсiну, оқып үйрену 

қиынға түседi.    

Сот , прокуратура, адвокатура, ұлттық қауiпсiздiк органдары, iшкi iстер органдары, 

мен жедел iздестiр қызметi, тергеу органдары жетiлдiрiлiп жаңа сапаға ие болуда. 

Азаматтық, азаматтық iс жүргiзу, қылмыстық, қылмыстық iс жүргiзу заңдары бiрiңғай 

жүйеге келтiрiлiп бiрiктiрiлуде. Осылардың бәрi заңгерлер даярлайтын жүйенiң оқу 

жоспарларында кӛрсетiлген оқу курстарының зерттеу  тақырыбы, объектiсi, яғни пәнi  

болып табылады. Әрбiр ғылымның, оқу курсының зерттейтiн ӛз объектiсi, ӛз тақырыбы, 

ӛз пәнi болады. Қазақстан Республикасындағы құқық қорғау органдары пәнiнiң негiзгi 

мақсаты сот, прокуратура, адвокатура Әдiлет органдары, Ұлттық қауiпсiздiк органдары, 

Iшкi iстер органдарының, адвокатураның атқаратын мiндеттерi мен қызметiн, олардың 

құрылу принциптерiн және жалпы жүйелерi мен жеке буындарын зерттеу. Адвокаттардың 

қызметi соттармен тығыз байланысты, себебi олар заңда белгiленген тәртiп бойынша 

айыпкердiң мүддесiн қорғауға  және оған заң кӛмегін кӛрсетуге  ӛкiлеттi, яғни, азаматттық 

немесе қылмыстық iстердi сот мәжiлiсiнде қарағанда қатысады, сотқа түсетiн бiраз 

құжаттарды дайындайды. Сондықтан адвокатураның мiндетi мен құрылымын, адвокаттар 

алқасына мүше болу тәртiбiн, адвокаттың мәртебесін осы оқу пәнi зерттейдi. Соттардың 

азаматтық iстер жӛнiндегi шешiмдерiнiң, қылмыстық iстер жӛнiндегi үкiмдерi мен 

қаулыларының орындалуын сот орындаушылары қадағалайды. Олардың негiзгi қызметi 

жӛнiнде басқа оқу курстарында сӛз болады да, судьяларға ӛкілеттіктер беру тәртібі, 

ӛкілеттігін тоқтата тұру тәртiбi, судьяның орнынан түсуі, судьяға қойылатын талаптар, 

судьялыққа кандидаттарға қойылатын талаптар тғы сол сияқты мәселелер осы курста 

айтылады. 

ҚР Конституциясында Соттар және сот тӛрелiгi деген арнайы бӛлiм бар. 

Мемлекеттiк билiктiң iшiнде сот билігі ерекше орын алады. Бұл курста да бiз сотқа 

ерекше тоқталамыз, яғни ҚР сот жүйесi, соттарды құру, қайта ұйымдастыру және тарату, 

судьяның тәуелсіздігі, судья тәуелсіздігінің кепілдіктері, судьяның мәртебесі т.с.с. Сот 

құрылысы нормалары  соттардың  құрылуын ғана реттейдi, ал олардың сот әдiлдiгiн 

жүзеге асыру жӛнiндегi қызметi қылмыстық iстер жүргiзу және азаматтық iстер жүргiзу 

құқықтарымен реттеледi, ал бұл курста  осы пәнді оқытуда кездесетін негізгі ұғымдардың 

түсініктері ғана беріледі. 

Прокурорлық қадағалау нормалары прокуратураның ұйымдастырылуын ғана емес, 

оның атқаратын қызметiн де реттейдi, сондықтан да бұл курста оның құрылысы ғана 

зерттеледі, Прокуратураның жұмыс тәртiбi Қазақстан Республикасындағы прокурорлық 

қадағалау пәнiнде жан-жақты зерттеледi. 

Сонымен ҚР қҧқық қорғау органдары курсында тiкелей зерттелетiн 

тақырыптар: ҚР Сот жүйесi, судьялардың құқықтық жағдайы, соттық қадағалау, сот 

әділдігі және оның  белгілері, сот билігі, бірінші сатыдағы сот, апелляциялық сатыдағы 

сот, қадағалау сатысындағы сот, прокурорлық қадағалаудың түсiнiгi, апелляцияның 

түсінігі т.с.с.      

ҚР құқық қорғау органдары пәнінің жүйесi осы пәнде зерттелетiн ӛзара байланысты 

мәселелер жиынтығынан құралады, ол мынандай тақырыптардан тұрады: 

1. ҚР құқық қорғау органдары пәнi және негiзгi ұғымдар; 

2. Сот әдiлдiгi және оның демократиялық негiздерi; 

3. ҚР сот жүйесi; 

4. Аудандық және оған теңетсiрiлген соттар; 

5. Облыстық және оған теңетсiрiлген соттар 

6. ҚР Жоғарғы Соты 

7. Судьялардың құқықтық жағдайы 

8. Судьялардың тәртiптiк жауапкершiлiгi 

9. Судьяларды материалдық қамтамасыз ету және әлеуметтiк қамсыздандыру 

10. Соттардың қызметiн ұйымдық және материалдық-техникалық қамтамасыз ету 

11. ҚР Жоғары Сот Кеңесi 

12. ҚР Прокуратурасы 

13. Прокуратураның құқықтық негiздерi 

14. Прокуртаура органдарының жүйесi 

15. Прокуратураның құқықтық актiлерiнiң жүйесi 

16. ҚРАдвокатура 

17. ҚР Әділет органдары 

18. ҚР ұлттық қауіпсіздік органдары 

 

Ғылымның зерттеу, ал әрбір пәннің оқу әдісі болады. Дүниенің, қоғамның 

объективтік заңдылықтары мен құбылыстарын тәжірибе және теория жүзінде игеруге 

немесе ӛзгертуге бағытталған таным қағидаларының жиынтығын, зерттеліп отырған 

объект жӛніндегі мәліметтерді, ғылыми жаңалықтарды  бір ізге келтіру тәсілдерінің 

жүйесін ғылымның зерттеу немесе пәннің оқу әдісі дейміз. 

ҚР құқық қорғау органдары пәнінің әдісі – шынайы ақиқаты әдіс. Дүниедегі барлық 

құбылыстардың бір бірімен ӛзара шексіз қарым-қатынаста, байланыста болатынын, 

табиғат пен қоғамның және ойдың үнемі қозғалыста, дамуда болуы олардың ӛздеріне тән 

қайшылықтарының себебінен екенін ақиқат деп есептейміз.  

ҚР қҧқық қорғау органдарының басқа оқу пәндерімен ара қатынасы 
 

2. Қазақстан Республикасындағы құқық қорғау органдары  курсының  басқа да заң  

пәндерін зерттеуде алатын орны мен маңызы ең алдымен оның қоғамдық ғылым және 

құқықты  зерттейтін заң ғылымы екендігімен анықталады. Ол басқа да қоғамдық 

ғылымдармен байланысты және бұл пән құқықтық  сипаттағы пән болып табылады, 

ӛйткені онда мемлекеттің құқық нормалары негізінде ұйымдастырылған заң мекемелері 

зерттеледі. Құқық қорғау органдарының құрылысын айқындайтын құқық салалары мен 

нормалары басқа да құқық  салаларымен ӛзара байланысты, сол арқылы құқықтық 

ғылымдардың, демек, заң пәндерінің ӛзара байланысы үшін негіз жасайды. 

Бұл пәннің азаматтық істер жҥргізу, қылмыстық істер жҥргізу және 

прокурорлық қадағалау, адвокатура курстарымен ӛзара байланысы ерекше маңызды, 

себебі Қазақстан Республикасындағы құқық қорғау органдары пәні аталған курстарды 

оқып-үйренуге негіз салады, бастама болады. Егер бұл курста құқық қорғау органдарының 

ұйымдық құрылысы зерттелсе, аталған пәндерде студенттер алған білімдерінің негізінде 

соттың азаматтық және қылмыстық істерді қарау, прокуратураның заңдылықты қадағалау 

жӛніндегі қызмет тәртібін меңгереді. Оқу пәндерiнiң осындай ара қатынасы жағдайында 

ӛздерi үшiн ортақ мәселелердiң болуы ғана емес, сонымен қатар әрбiр пәнде олардың 

тиiстi ӛз қырларының зерттелетiнi немесе сӛз болатыны табиғи нәрсе. Мәселен, ҚР құқық 

қорғау органдары, Азаматтық іс жүргізу және Қылмыстық іс жүргізу курстарында 

республикамыздағы сот билігі мен сот әділдігінің міндеттері, соттың ұйымдастырылуы 

және оның қызметінің принциптері, әртүрлі деңгейлердегі қылмыстық және азаматтық 

істерді соттың қарауы туралы ұғымдар және басқа мәселелер  зерттеледі. Прокуратураны 

ұйымдастыру мен оның қызметінің принциптері, олардың міндеттері мен құқықтары осы 

пәнде де, ҚР прокурорлық қадағалау курсында да баяндалады. 

ҚР құқық қорғау органдары пәні Әкімшілік құқық пәнімен де тығыз байланысты, ол 

әсіресе соттардың қызметін ұйымдық жағынан қамтамасыз ету және Ішкі істер 

министрлігінің құрылысы мен қызметі мәселелерін зерттегенде айқын кӛрінеді.   

Әкімшілік құқық  курсында соттарға ұйымдық басшылық ісі барлық мемлекеттік басқару 

салаларының құрамында зерттеледі, ал бұл курста соттарға  Әділет министрлігі тарпынан 

арнайы басшылық жасау тұрғысынан баяндалады. Біздің курста Ішкі істер министрлігің 

ұйымдық құрылысы қаралса, Әкімшілік құқық пәнәнде оның қызметі басқа да 

мемлекеттік басқару салаларының құрамында зерттеледі. 

 

Сот билiгi мен сот әдiлдiгiнiң  жалпы сипаттамасы. Прокурорлық қадағалау туралы 

ҧғым. Қҧқық қорғау органдары мен ҧйымдары. 

 

3. Мемлекеттiң барлық органдарының және әр түрлi  қоғамдық ұйымдардың жұмысы 

заң шеңберiнде жүзеге асырылады және заңдылық негiздерiн орнықтыру  мен құқық 

тәртiбiн нығайтуға жәрдемдеседi. Кӛптеген мемлекеттiк мекемелер мен қоғамдық 

ұйымдар мемлекеттiң құқық қорғау функциясын орындаумен ғана айналысады. Құқық 

қорғау  қызметiнiң бағыттары алуан түрлi, ең бастылары: сот билiгi, сот әдiлдiгi, 

қылмыстық iстердi анықтау, тергеу,  прокурорлық қадағалау және т.б. 

Сот билiгi деген ұғымға түсiнiк бермес бұрын мынаны ескерген жӛн: билiк, ӛкiм, 

ӛкiмет деген ұғымдар бiр мағынада қолданылады. 

Мемлекеттiк билiк бiреу, оған заң шығару билiгiн, атқарушы билікті, сот билiгiн 

қарсы қоюға болмайды, себебi бұлар мемлекет билiгiнiң үш бұтағы сияқты, бұлардың 

әрқайсысы жеке ӛз ӛкiлеттiгi шеңберiнде, басқаларын бақылай отырып, тежеу мен тепе-

теңдік принципі негізінде, жұмыс iстеулерi қажет. 

Сот билiгi мемлекет билiгiнен туындайтын ұғым. Бiздiңше сот билiгi ӛкiлеттiгiне 

мыналар кiредi: соттық қадағалау, сот әдiлдiгi,  сот шешiмдерi мен үкiмдерiнiң 

орындалуын қамтамасыз ету, сот тәжiрибесiн қорыта отырып заңдарды түсiндiру. 

Мемлекетiмiздiң Негiзгi заңына, яғни Конституцияға сәйкес, сот билiгi Қазақстан 

Республикасы атынан жүзеге асырылады және азаматтар мен ұйымдардың құқықтарын, 

бостандықтары мен заңды мүдделерiн қорғауды, Республиканың Конституциясының, 

заңдарының, ӛзге де нормативтiк құқықтық актiлерiнiң, халықаралық шарттарының 

орындалуын қамтамасыз етудi мақсат етiп қояды. Сондай-ақ Республика 

Конституциясының, заңдарының, ӛзге де нормативтiк құқықтық актiлерiнiң, халықаралық 

шаттарының негiзiнде туындайтын барлық iстер мен дауларға қолданылады. Соттар 

шешiмдерiнiң үкiмдерi мен ӛзге де қаулыларының Республиканың бүкiл аумағында 

мiндеттi күшi болады. 

Сот билiгi  деп мемлекет атынан, заңның үстемдiгi мен әдiлеттiлiктi қамтамасыз ету 

мақсатында, бұзылған құқық пен бостандықты, әдiлеттiктi қалпына келтiру, заңмен 

қорғалатын мүдделерге қол сұғушы адамдарға мемлекеттiк мәжбүрлеу шараларын 

қолдану мақсатында сот құзыретiндегi жауапты билiктiк ӛкiлеттiктердiң жиынтығын 

айтамыз. 

Сот билiгiн тек сот қана жүзеге асырады  және ешқандай ӛзге органдар мен 

тұлғалардың сот істерін қарауға немесе бақылауға алуына болмайды, яғни сот 

функциясын ешкімнің иеленуге құқы жоқ. Сот адамның құқығы мен бостандығының, 

әдiлеттiктiң, заңдылықтың, демократияның, азаматтық татулық пен келiсiмнiң кепiлi 

болуы керек. 

Әркiмге мемлекеттiк органдардың, ұйымдардың, лауазымды және ӛзге де адамдардың 

Республиканың Конституциясында және заңдарында кӛзделген құқықтарға, бостандықтар 

мен заңды мүдделерге нұқсан келтiретiн немесе оларды шектейтiн кез келген заңсыз 

шешiмдерi мен iс-қимылдарынан сот арқылы қорғалуға кепiлдiк берiледi.  

Ешкiмдi де оның iсiн заңның барлық талаптары мен әдiлеттiлiктi сақтай отырып 

құзыреттi, тәуелсiз және алаламайтын соттың қарау құқығынан айыруға болмайды.  

Сот билiгi азаматтық, қылмыстық және заңда белгiленген ӛзге де сот iсiн жүргiзу 

нысандары арқылы жүзеге асырылады.  

Сот билiгi ұғымымен сабақтас және одан туындайтын ұғымның бiрi сот әдiлдiгi. 

Тура мағынада алғанда сот әдiлдiгi деп нақты фактiлерге, ӛмiрдегi оқиғаларға, 

адамдардың iс-қылығына құқық нормасын қолдануды айтады. Бұл жалпылама түсiнiк.  

Бұл күрделi ұғымның барлық белгiлерiн  анықтау  үшiн бiз заңды талдауымыз керек, 

ӛйткенi сот әдiлдiгi заңға дәлме-дәл  сәйкес жүзеге асырылады. Қазақстан 

Республикасының Конституциясы негiзiнде соттың заңды күшiне енген үкiмiнсiз, ешкiм 

де қылмыс жасаған деп айыпталуға, сондай-ақ қылмыстық жазаға тартылуға тиiс емес, 

яғни қылмыстық жаза тек сот үкiмi бойынша ғана қолданылады. 

Сот – ҚР сот жүйесіне кіретін, қылмыстық, азаматтық істерді  жеке немесе алқалық 

тәртіпте қарайтын заңды түрде құрылған мемлекеттік орган. 

Судья – жеке немесе алқа құрамында заңда белгіленген процессуалдық тәртіппен 

сот істерін қарап, кінәсіз адамдарды жауапкершіліктен босатып, ал кінәлі адамдарға 

айыптау үкімін шығаратын, қажетті жағдайда мемлекеттік мәжбүрлеу шарасын 

қолданатын, тәуелсіз, тек заңға ғана бағынатын, ерекше ӛкілетті биліктің ӛкілі.  

Сот әдiлдiгi дегенiмiз – заңда белгiленген ерекше құқықты нысанда мемлекеттiң 

арнайы құрылған органының, яғни соттың, азаматтық және қылмыстық iстердi қарап 

шешуi арқылы жүргiзiлетiн мемлекет қызметiнiң ерекше бiр саласы.  

Сот әдiлдiгi мемлекеттiк қызметтiң басқа түрлерiнен - ӛзгеше. Сот заңдылықты тек 

ӛзiне ғана тән әдiстiрiмен қамтамасыз етедi және ерекше тәртiппен жұмыс iстейдi. Сот 

әдiлдiгi мынандай белгiлерiмен сипатталады: 

1. Сот әдiлдiгiн тек қана сот жҥзеге асырады. Бұл, қағида сот әділдігінің принципi 

де болып табылады. Бұдан шығатын қорытынды – мемлекетiмiзде сот iстерiн қараумен 

бiрде-бiр орган немесе қоғамдық ұйым айналыспайды, сот әдiлдiгiн жүзеге асыруға заң 

бойынша тек сот қана ӛкiлеттi.   

2. Сот әдiлдiгi заңда кӛрсетiлген әдiстермен кӛрiнiс танытады, яғни, бiрiншiден, 

сот мәжiлiстерiнде азаматтардың, мекемелер мен ұйымдардың құқықтары мен заңды 

мүдделерiн қорғауға байланысты азаматтық iстердi қарау және шешу арқылы; екiншiден, 

қылмыстық iстердi қарау, сотталушының кiнәлiлiгi туралы мәселенi анықтау, қылмыс 

жасағаны үшiн кiнәлi адамдарға заңда белгiленген жазалау шараларын белгiлеумен, 

немесе кiнәсiздердi ақтау жолымен жүзеге асырылады. Демек, сот мәжiлiсi – сот 

әдiлдiгiне қол жеткiзетiн заңдық нысан (Судебное заседание является юридической 

формой выражения правосудии). Сот әдiлдiгiн жүзеге асырудың нақты жолы iстердi сот 

мәжiлiсiнде қарау. 

Жасалған қылмыстарға байланысты қылмыстық iстердi кӛбiнесе прокурорлық - 

тергеу органдары қозғап, тергеу жүргiзiлгеннен кейiн оларды қарау үшiн сотқа жiбередi. 

Сот ӛз үкiмiмен қылмыстық жауапқа тартылған адамдарды соттайды немесе ақтайды. 

3. Сот әдiлдiгi заң негiзiнде және оған мҥлтiксiз сәйкес жҥзеге асырылады. Сот 

қызметiнiң заңға сәйкестiгi сот әдiлдiгiнiң ерекше белгiсi, сонымен қатар сотты 

ұйымдастыру мен оның қызметiнiң принципi болып табылады.  

Егер сот қолдануға болмайтын заңға жүгiнсе  немесе тиiстi заңды қолданбаса, не 

заңды терiс түсiндiрiп, соның салдарынан соттың тұжырымдары заңның нақты 

мағынасына қайшы келсе, шешiм немесе үкiм заңсыз болып, оның күшi жойылуға тиiс. 

4. Сот әдiлдiгiнiң тағы бiр белгiсi оның iс жҥргiзудегi процессуалдық 

нысанында.  

Сот қызметi нақты деректердi, материалдарды, дәлелдемелердi зерттеумен, кӛптеген 

адамдардан жауап алумен, iске қатысқан кезде олардың құқықтарын қажеттi түрде 

қамтамасыз етумен байланысты. Соттың бұл iс-қимылының бәрi заңды және негiзделген 

шешiм шығаруды қамтамасыз ету үшiн жүргiзiледi. Сондықтан да, соттың азаматтық және 

қылмыстық iстердi қарау жӛнiндегi бүкiл қызметi iс жүргiзу заңдарымен қатаң реттелген. 

Сонымен, сот әдiлдiгi заңмен белгiленген нысанда – сот процессi нысанында жүзеге 

асырылады. Қылмыстық iстердi қараған кезде сот қылмыстық iстерге байланысты 

заңдарды басшылыққа алады, ал азаматтық iстердi қарау мен шешу азаматтық iстер 

жӛнiндегi заңдармен зерттеледi. 

5. Сот әдiлдiгiнiң аса маңызды белгiсi – нақты бiр iстi қарағанда соттың 

әдiлдiктi жҥзеге асыра  отырып, мемлекеттiк мәжбҥрлеу шараларын қолдануы. 

(Мысалы: айыппұл, бас бостандығын шекету, қамауға алу, бас бостандығынан айыру 

т.с.с.) болып табылады. Жасалған қылмыс үшiн мемлекеттiк күштеудi қолдануға заң 

бойынша тек сотқа ғана құқық берiлген. Ол қылмыстық iс бойынша соттай отырып, сол 

арқылы сотталушыға қылмыстық заң санкциясы шеңберiнде белгiлi бiр мемлекеттiк 

мәжбүрлеу шарасын қолданады.  

Сот әдiлдiгiнiң жоғарыда аталған ұғымдары мен белгiлерi оны мемлекеттiк 

қызметтiң барлық нормаларынан мейлiнше айрықша етедi.  Жоғарыда аталған сот 

әділдігінің белгiлерi сот қызметінің мемлекеттiң басқа құқық қорғау органдарының 

қызметiнен жоғары қойылатынын дәлелдейдi. 

Сот iстердi қарау-шешу арқылы азаматтарды құқықтық тәрбиелеу iсiне қатынасып 

қана қоймай, қоғамның кейбiр тәртiп бұзуға икем тұратын мүшелерiне де ӛз iс-әрекетiмен 

кӛп әсер етедi, дұрыс жолға түсулерiне мүмкiндiк жасайды. Басқа бiрде-бiр ұйымның 

немесе лауазымды тұлғаның  сот сияқты ӛкiлеттiгi жоқ. 

Соттық қадағалау – заңды күшіне енген, сот шешімдері мен үкімдерінің негізділігі 

мен заңдылығын тексеретін процессуалдық тәртіп. 

Прокурорлық қадағалау  дегенiмiз ҚР Прокуратурасы Республика аумағында 

заңдардың, ҚР Президентi Жарлықтарының және ӛзге де нормативтiк-құқықтық 

актiлердiң дәл және бiрiңғай қолданылуына, жедел-iздестiру қызметiнiң, анықтама мен 

тергеудiң, әкiмшiлiк және атқарушылық iстер жүргiзудiң заңдылығына жоғары 

қадағалауды жүзеге асыру арқылы жүргiзiлетiн мемлекеттiк қызметтiң бiр түрi. 

Бірінші сатыдағы сот – қылмыстық немесе азаматтық істерді мәні бойынша 

қарайтын сот, яғни істің сотта алғашқы рет қаралуы (ӛз ӛкілеттігі шегінде республиканың 

кез келген соты бірінші сатыдағы сот бола алады). 

Апелляциялық сатыдағы сот – бірінші сатыдағы соттың заңды күшіне енбеген 

шешімдеріне, үкімдеріне, қаулыларына шағым, нарзылық бойынша істі қайта қарайтын 

екінші сатыдағы сот (ҚР Жоғарғы соты, облыстық және оған теңестірлген соттар).  

Қадағалау сатысындағы сот – заңды күшіне енген сот шешімдеріне, үкімдеріне, 

қаулыларына, шағым, наразылық бойынша қылмыстық істі қадағалау тәртібінде қарайтын 

үшінші сатыдағы сот (ҚР Жоғарғы соты, облыстық және оған теңестірлген соттар).  

Апелляция - заңды күшіне енбеген, сот шешімдері мен үкімдерінің негізділігі мен 

заңдылығын тексеретін процессуалдық тәртіп. 

Буын – тең құқылы соттардың жиынтығы. 

Инстанция – қылмыстық немесе азаматтық істердің сотта қаралу сатысы. 

Заң актiлерi мен кейбiр оқулықтарда құқық қорғау органдарының құрамында әдетте  

прокуратура, тергеу органдары, Әдiлет органдары, Iшкi iстер органдары, Ұлттық 

қауіпсіздік органдары аталады. 

Құқық қорғау органдарының ӛз ерекшелiгi болуымен қатар, бәрiне мынандай 

белгiлер тән:  бұл органдар демократиялық негiздерде құрылып, барынша жария түрде 

жұмыс iстейдi. Олар заңдылықты қамтамасыз етуге, азаматтар мен ұйымдардың, қоғам 

мен мемлекеттiң құқықтары мен мүдделерiн қорғауға арналған; оларға құқық 

бұзушылықтардан сақтандыру, құқықтарды қорғауға байланысты мәселелер мен iстердi 

қарау жӛнiнде ӛкiлеттiктер берiлген; құқықтық мәселелердiң сипатына қарай бұл органдар 

мен ұйымдарға  заңдылықты қалпына келтiру және нығайту  мақсатында тек сот қана 

қолданатын қылмыстық жазалау шараларына дейiн мемлекеттiк және қоғамдық ықпал ету 

жӛнiнде тиiстi шаралар қолдануға ӛкiлеттiк берiлген. 

Сонымен қҧқық қорғау органдары дегенiмiз ӛзiнiң бүкiл қызметiмен заң негiзiнде 

және тиiстi нысандарда демократиялық принциптер арқылы заңдылықты қамтамасыз 

етуге, азаматтардың, қоғам мен мемлекеттiң құқықтары мен бостандықтарын, мүдделерiн 

қорғауға, құқық бұзушылықтан сақтандыру мен оның алдын алуға және заңдылықты 

бұзған адамдарға мемлекеттiк күштеу немесе қоғамдық ықпал ету шараларын қолдануға 

тиiстi мемлекеттiк органдар.    

 

 

ҚАЗАҚСТАН  РЕСПУБЛИКАСЫНДАҒЫ СОТ  ЖҤЙЕСІ 

 

Қазақстан Республикасының  сот жүйесі - жалпыға   бірдей демократиялық 

принциптер негізінде ұйымдастырылып, жұмыс істейтін, ӛзара байланысты соттардың 

жиынтығы. Оны Қазақстан Республикасының Жоғарғы Соты басқарады. 

Осы ұғымды негізгі ала отырып, мемлекетіміздегі сот жүйесінің мынадай сипатты 

белгілерін  атап ӛтуге болады: 

1. Сот жүйесіне Қазақстан Республикасының Жоғарғы Сотынан басқа, Қазақстан 

Республикасының Конституциясына және Сот жүйесі мен судьяларының мәртебесі 

туралы Конституциялық заңына сәйкес құрылған жергілікті соттар кіреді. Сот әділдігін 

тек қана соттың жүзеге асыруы  принципіне сәйкес Қазақстан Республикасының 

Конституциясында мемлекеттің ӛзге органдары мен ұйымдарының ешқайсысы сот 

жүйесіне енгізілмейді. 

2. Еліміздегі соттар жиынтығының сот жүйесін құрайтын себебі, соттар бір-бірімен 

ұйымдық және функционалдық  жағынан байланысты. Ұйымдық байланыстары сот 

құрылысы туралы заңдармен, ал функционалдық байланыстары сот ісін жүргізу 

заңдарымен – қылмыстық және азаматтық процессуалдық құқықпен реттеледі. 

Ұйымдық тұрғыдан алғанда соттар бір-бірімен сот жүйесінің әртүрлі буындарының 

органдары ретінде байланысты.  Бұл орайда еліміздің аумақтық құрылысы ерекшеліктері 

ескеріле отырып бір-бірімен ӛкілеттіктері теңестіріліген соттардың жиынтығы буын деп 

түсіндіріледі. Бірдей ӛкілеттік берілген  соттар бір буынға біріктірілген. 

3. Қазақстан Республикасының сот жүйесі демократизм принциптері негізінде 

ұйымдастырылып, жұмыс істейді. Соттар сот әділдігінің  конституциялық принциптерінен  

және салалық заңдардан туындайтын, сот құрылысы, қылмыстық және азаматтық 

процессуалдық құқық нормаларында кӛрсетілген басқа да демократиялық принциптермен 

де ұйымдастырылып, жұмыс істейді.   

Сонымен Қазақстан Республикасының сот жүйесiн Қазақстан Республикасының 

Жоғарғы Соты, Қазақстан Республикасының Конституциясына және Сот жүйесі мен 

судьялардың мәртебесі туралы Конституциялық заңға сәйкес құрылатын жергілікті және 

басқа соттар құрайды.  

Қандай да болмасын атаумен арнаулы және тӛтенше соттар құруға жол берiлмейдi.  

Жергiлiктi соттарға мыналар жатады:  

1) облыстық және оларға теңестiрiлген соттар (Республика астанасының қалалық 

соты, республикалық маңызы бар қалалардың қалалық соттары);  

2) аудандық және оларға теңестірілген соттар (қалалық сот, ауданаралық сот). 

Қазақстан Республикасында басқа соттар, оның ішінде  мамандандырылған (әскери, 

қаржылық, экономикалық, әкімшілік, кәмелетке толмағандардың істері жӛніндегі және 

басқа) соттар құрылуы мүмкін. 

Мамандандырылған соттарды облыстық немесе аудандық сот мәртебесімен Қазақстан 

Республикасының Президенті құрады. 

Қазақстан Республикасының Жоғарғы  Сотының, жергілікті және басқа соттардың 

Қазақстан Республикасының Мемлекеттiк Елтаңбасы мен ӛзiнiң атауы бейнеленген мӛрi 

болады. 

Қазақстан Республикасының сот жүйесінің бірлігі мыналармен қамтамасыз етіледі : 

1. Конституцияда, осы Конституциялық заңда, іс жүргізу және ӛзге де заңдарда 

белгіленген, барлық соттар мен судьялар үшін ортақ және біріңғай сот тӛрелігі 

принциптерімен; 

2. сот билігін барлық соттар үшін сот ісін жүргізудің заңдарда белгілнеген біріңғай 

нысандары арқылы жүзеге асырумен; 

3. Қазақстан Республикасының барлық соттарының қолданыстағы құқықты 

қолдануымен; 

4. заңдарда судьялардың біріңғай мәртебесін баянды етумен; 

5. заңды күшіне енген сот актілерін Қазақстан Республикасының бүкіл аумағында 

орындаудың міндеттілігімен; 

6. барлық соттарды тек қана республикалық бюджет есебінен қаржыландырумен 

қамтамасыз етіледі.  

 

Аудандық және оған теңестірілген соттар 

 

 Аудандық соттар сот жҥйесінің негізгі буыны болып табылады.  

Аудандық және оларға теңестiрiлген соттарды (аудандық соттар) уәкiлеттi органның 

Жоғарғы Сот Тӛрағасымен келiсiлген ұсынысы бойынша Қазақстан Республикасының 

Президентi құрады, қайта ұйымдастырады және таратады.  

Қазақстан Республикасының Президентi бiрнеше әкiмшiлiк-аумақтық бiрлiктерде бiр 

аудандық сот немесе бiр әкiмшiлiк-аумақтық бiрлiкте бiрнеше аудандық сот құруы 

мүмкін.  

Аудандық соттар үшiн судьялардың жалпы санын уәкiлеттi органның ұсынысы 

бойынша Қазақстан Республикасының Президентi бекiтедi.  

Әрбiр аудандық сот үшiн судьялардың санын осы сот тӛрағасының ұсынысы негiзiнде 

уәкiлеттi орган белгiлейдi. 

 

 Аудандық соттың қҧрамы  

Аудандық сот Конституцияда және осы Конституциялық заңда белгiленген тәртiппен 

тағайындалатын тӛрағадан және судьялардан тұрады.  

Егер аудандық сотта штат бойынша бiр судья (бiрқұрамды сот) кӛзделсе, ол осы 

соттың тӛрағасы ӛкiлеттiгiн атқарады.  

 

 Аудандық соттың ӛкiлеттiгi  

Аудандық сот бiрiншi инстанциядағы сот болып табылады.  

Аудандық сот: ӛзiнiң қарауына жатқызылған сот iстерiн және материалдарын 

қарайды;  заңда кӛзделген басқа да ӛкiлеттiктердi жүзеге асырады. 

 

 Аудандық соттың тӛрағасының ӛкілеттігі:  

1. Аудандық соттың тӛрағасы судья болып табылады және судья мiндеттерiн 

атқарумен қатар:  

1) сот судьяларының сот iстерiн қарауын ұйымдастырады;  

2) соттың кеңсесiне жалпы басшылықты жүзеге асырады;  

3) азаматтарды қабылдауды жүргiзедi;  

3-1) аудандық соттың жұмыс жоспарын бекітеді; 

4) судья лауазымына кандидаттардың тағылымдамадан ӛтуiн ұйымдастырады;  

5) сыбайлас жемқорлыққа қарсы іс-қимыл жасау және судья әдебі нормаларын сақтау 

жӛніндегі жұмысты қамтамасыз етеді; 

6) ӛкiмдер шығарады;  

7) заңда кӛзделген басқа да ӛкiлеттiктердi жүзеге асырады.  

2. Аудандық соттың тӛрағасы уақытша орнында болмаған жағдайда осы сот 

тӛрағасының ӛкiмi бойынша тӛраға мiндеттерiн атқару осы сот судьяларының бiрiне 

жүктеледi.  

Аудандық сотта тӛраға, сондай-ақ судьялар болмаған жағдайда олардың міндеттерін 

атқару облыстық сот тӛрағасының ӛкімімен басқа соттың судьяларына жүктеледі. 

Аудандық сот тӛрағасының ӛкілеттігі  мерзімінен бұрын тоқтатылған немесе ӛкілеттік 

мерзімі аяқталған жағдайда тӛрағаның міндетін уақытша атқару облыстық сот 

тӛрағасының ӛкімімен осы сот судьяларының біріне жүктеледі. 

  

Облыстық және оларға теңестірілген соттар 

 

Облыстық және оған теңестірілген соттар сот жүйесінің ортаңғы буыны болып 

саналады. 

1. Облыстық және оларға теңестiрiлген соттарды (облыстық соттар) уәкiлеттi 

органның Қазақстан Республикасы Жоғарғы Сотының Тӛрағасымен келiсiлген ұсынысы 

бойынша Қазақстан Республикасының Президентi құрады, қайта ұйымдастырады және 

таратады.  

2. Облыстық соттар судьяларының жалпы санын уәкiлеттi органның ұсынысы 

бойынша Қазақстан Республикасының Президентi бекiтедi.  

Әр облыстық сот үшiн судьялардың санын осы сот тӛрағасының ұсынысы негiзiнде 

уәкiлеттi орган белгiлейдi. 

Облыстық соттың қҧрылымы мен қҧрамы 

Облыстық сот тӛрағадан және судьялардан тұрады. 

Облыстық сотта сот алқалары құрылады және мамандандырылған құрамдар құрылуы 

мүмкін. 

Облыстық соттың органдары: 

1) жалпы отырыс; 

2) апелляциялық сот алқасы; 

3) кассациялық сот алқасы болып табылады. 

Сот алқасын осы Конституциялық заңда белгіленген тәртіппен қызметке 

тағайындалатын тӛраға басқарады. 

Сот алқасының сандық және дербес құрамын облыстық сот тӛрағасының ұсынуы 

бойынша облыстық соттың жалпы отырысы белгілейді.  

Мамандандырылған құрамдарды облыстық соттың тӛрағасы жасақтайды. 

 

 Облыстық соттың ӛкiлеттiгi  

1) ӛзiнiң қарауына жатқызылған сот iстерiн және материалдарын қарайды;  

2) сот тәжiрибесiн зерделейдi және оны жинақтаудың қорытындылары бойынша 

облыс соттарының сот тӛрелiгiн iске асыруы кезiндегi заңдылықтың сақталу мәселелерiн 

қарайды;  

3) облыс соттарының әкiмшiсi қызметiн бақылауды жүзеге асырады;  

4) заңда кӛзделген басқа да ӛкiлеттiктердi жүзеге асырады. 

 

Облыстық соттың тӛрағасының  ӛкілеттігі 
Облыстық соттың тӛрағасы судья болып табылады және судьяның міндеттерін 

атқарумен қатар: 

1) судьялардың сот істерін қарауын ұйымдастырады; 

2) сот алқасының және мамандандырылған құрамның отырыстарында тӛрағалық етуге 

құқылы; 

3) облыстық соттың жалпы отырыстарын шақырады және оларға тӛрағалық етеді;  

4) сыбайлас жемқорлыққа қарсы іс-қимыл жасау және судья әдебі нормаларын сақтау 

жӛніндегі жұмысты қамтамасыз етеді; 

5) соттың жалпы отырысының қорытындысы негізінде Жоғары Сот Кеңесіне судья 

қызметіне кандидаттың тағылымдамасының нәтижелері туралы қорытынды жібереді; 

6) облыстық соттың жұмыс жоспарын бекітеді; 

7) сот практикасын зерделеуді ұйымдастырады; 

8) ӛкімдер шығарады; 

9) сот кеңсесіне жалпы басшылықты жүзеге асырады; 

10) азаматтарды жеке қабылдауды жүргізеді; 

11) заңда кӛзделген басқа да ӛкілеттіктерді жүзеге асырады. 

Облыстық сот тӛрағасының ӛкілеттіктері мерзімінен бұрын тоқтатылған немесе 

ӛкілеттік мерзімі аяқталған жағдайда Жоғарғы Сот Тӛрағасы тӛрағаның міндетін уақытша 

атқаруды облыстық соттың сот алқасының тӛрағасына (судьясына) жүктейді. Облыстық 

соттың тӛрағасы уақытша орнында болмаған жағдайда міндеттердің атқарылуын жүктеуді 

облыстық соттың тӛрағасы жүзеге асырады. 

 

 Облыстық соттың сот алқасының тӛрағасының ӛкілеттігі: 

1. Облыстық  соттың сот алқасының тӛрағасы судья болып табылады және судья 

мiндеттерiн атқарумен қатар:  

1) сот алқасы судьяларының сот iстерiн қарауын ұйымдастырады;  

2) сот алқасының отырыстарында тӛрағалық етедi;  

3) сот тӛрағасына мамандандырылған құрам жасақтау жӛнiнде ұсыныстар енгiзедi;  

4) сот тәжiрибесiн зерделеу әрi жинақтау жӛнiндегi жұмысты ұйымдастырады;  

5) соттың жалпы отырысына сот алқасының қызметi туралы хабарлама ұсынады;  

6) заңда кӛзделген басқа да ӛкiлеттiктердi жүзеге асырады.  

2. Сот алқасының тӛрағасы уақытша орнында болмаған жағдайда сот тӛрағасы оның 

мiндетiн атқаруды алқалар судьяларының бiрiне жүктейдi. 

Облыстық соттың жалпы отырысы  

1. Облыстық сот қажетiне қарай, бiрақ жылына кемiнде екi рет жалпы отырыстар 

ӛткiзедi, оларда:  

1) тиісті сот алқасының сандық және дербес құрамын белгілейді; 

2) облыстық сот тӛрағасы мен сот алқалары тӛрағаларының ақпаратын тыңдайды; 

3) сот практикасын талқылайды және оны жинақтаудың қорытындылары бойынша 

облыс соттарының сот тӛрелiгiн iске асыруы кезiндегi заңдылықтың сақталу мәселелерiн 

қарайды;  

4) уәкiлеттi органға белгiлi бiр адамды облыс соттарының әкiмшiсi қызметiне 

тағайындауға келiсiмiн бередi;  

5) облыс соттары әкiмшiсiнiң ӛз қызметi туралы есебiн тыңдайды;  

6) аудандық сот тӛрағасы қызметiнiң бос орнына кандидатураларды қарайды және 

оның нәтижелерi бойынша тиiстi қорытындылар жасайды;  

7) уәкiлеттi органға облыс соттары әкiмшiсiн қызметтен босату туралы ұсыныс 

енгiзедi;  

8) судья қызметiне кандидаттардың тағылымдамадан ӛту қорытындыларын қарайды 

және тиiстi қорытынды бередi;  

9) сот тӛрелігін іске асыру бойынша тӛмен кӛрсеткіштері немесе сот істерін қарау 

кезінде заңдылықты бұзғаны үшін екі және одан да кӛп тәртіптік жазасы бар судьяға 

қатысты материалдарды Сот жюриіне беру туралы мәселені талқылайды және талқылау 

қорытындылары бойынша тиісті шешім шығарады; 

10) заңда кӛзделген басқа да ӛкiлеттiктердi жүзеге асырады;  

Жалпы отырыс облыстық сот судьялары жалпы санының кем дегенде үштен екiсi 

қатысқан жағдайда заңды болады.  

Облыстық соттың жалпы отырысының жұмыс тәртiбi ол бекiткен регламентпен 

анықталады. 

 

Қазақстан Республикасының Жоғарғы Соты 

 

ҚР Жоғарғы Соты  жергілікті және басқа соттардың  қарауына жатқызылған 

азаматтық, қылмыстық және ӛзге iстер бойынша жоғары сот органы болып табылады, 

заңда кӛзделген iс жүргiзу нысандарында олардың қызметiн қадағалауды жүзеге асырады 

және сот практикасының мәселелерi бойынша түсiндiрмелер бередi.  

Жоғарғы Соттың ӛкілеттігі:  

1) ӛзiнiң қарауына жатқызылған сот iстерi мен материалдарын қарайды;  

2) сот практикасын зерделейдi және оны жинақтаудың қорытындылары бойынша 

Республика соттарының сот тӛрелiгiн iске асыруы кезiндегi заңдылықтың сақталу 

мәселелерiн қарайды;  

3) нормативтік қаулылар қабылдайды, сот практикасы мәселелері бойынша түсіндірме 

береді; 

4) заңда кӛзделген басқа да ӛкiлеттiктердi жүзеге асырады. 

  

Жоғарғы Соттың қҧрылымы мен қҧрамы 

Жоғарғы Сот Тӛрағадан және судьялардан тұрады. 

Жоғарғы Сот судьяларының жалпы санын Жоғарғы Сот Тӛрағасының ұсынуы 

бойынша Қазақстан Республикасының Президенті белгілейді.  

Жоғарғы Сотта сот алқалары құрылады және мамандандырылған құрамдар құрылуы 

мүмкін.     

Жоғарғы Соттың органдары:  

1) жалпы отырыс; 

2) азаматтық және әкімшілік істер жӛніндегі қадағалаушы сот алқасы; 

3) қылмыстық істер жӛніндегі қадағалаушы сот алқасы. 

Сот алқасын осы Конституциялық заңда белгіленген тәртіппен қызметке 

тағайындалатын тӛраға басқарады. 

Сот алқасының сандық және дербес құрамын Жоғарғы Сот Тӛрағасының ұсынуы 

бойынша Жоғарғы Соттың жалпы отырысы белгілейді. 

Мамандандырылған құрамдарды Жоғарғы Соттың Тӛрағасы жасақтайды. 

Жоғарғы Соттың жанынан ғылыми-консультациялық кеңес және баспа органы 

құрылады. 

  

Жоғарғы Сот Тӛрағасының ӛкілеттігі: 

Жоғарғы Соттың Тӛрағасы судья болып табылады және судья мiндетiн атқарумен 

қатар:  

жоғары сот органы ретінде Жоғарғы Сотты басқарады 

сот алқалары мен мамандандырылған құрамның отырыстарында тӛрағалық етуге 

құқылы; 

Жоғарғы Соттың жалпы отырыстарын шақырады және оларда тӛрағалық етедi;  

Жоғарғы Соттың жалпы отырысының қарауына  сот практикасы және заңда кӛзделген 

негіздемелер бойынша қадағалау тәртібімен сот актілерін қайта қарау туралы ұсыныс 

жасау  мәселелерi бойынша Жоғарғы Соттың нормативтiк қаулыларын қабылдау үшiн 

материалдар енгiзедi;  

Жоғарғы Соттың жалпы отырысының бекiтуiне Жоғарғы Соттың жалпы отырысы 

Хатшысының және ғылыми-консультациялық кеңес мүшелерiнiң кандидатураларын 

енгiзедi;  

қажет болған жағдайларда бір сот алқасының судьяларын басқа сот алқасының 

құрамында iс қарау үшiн тартады;  

Жоғарғы Соттың жұмыс жоспарын бекiтедi;  

алқалардың жұмысын үйлестiредi;  

Жоғарғы Сот Аппараты туралы ережені, оның құрылымы мен штатын бекітеді, 

сондай-ақ Аппараттың қызметіне жалпы басшылықты жүзеге асырады; 

азаматтарды жеке қабылдауды жүргiзедi;  

ӛкiмдер шығарады.  

Жоғарғы Соттың Тӛрағасы Республиканың ӛзге де мемлекеттiк билiк тармақтары 

органдарымен және халықаралық ұйымдармен ӛзара қарым-қатынасы кезiнде Республика 

сот жүйесiнiң мүддесiн бiлдiредi, сондай-ақ:  

Қазақстан Республикасының Президентiне уәкiлеттi орган басшысының 

кандидатурасын ұсынады;  

жергілікті және басқа соттардың тӛрағалары мен сот алқалары тӛрағалары, Жоғарғы 

Соттың сот  алқаларының тӛрағалары мен судьялары қызметінің бос орындарына 

кандидатураларды балама негізде соттардың тиісті жалпы отырыстарының қарауына 

енгізеді; 

жергілікті және басқа соттардың жалпы отырыстарының шешімі негізінде аудандық 

соттардың тӛрағалары қызметінің бос орындарына кандидатураларды Жоғары Сот 

Кеңесіне  ұсынады; 

Жоғарғы Соттың жалпы отырысының шешімі негізінде  облыстық соттардың 

тӛрағалары мен сот алқаларының тӛрағалары, Жоғарғы Соттың сот алқаларының 

тӛрағалары мен судьялары қызметіне кандидатураларды Жоғары Сот Кеңесіне ұсынады; 

Қазақстан Республикасының Президентiне заңдарды жетiлдiру жӛнiнде ұсыныс 

енгiзедi;  

осы Конституциялық заңмен кӛзделген негiздер туындаған жағдайда,  Жоғары Сот 

Кеңесiне Республика соттары тӛрағаларының,  сот алқалары тӛрағалары мен 

судьяларының ӛкiлеттiгiн тоқтату мәселесi бойынша ұсыныс пен материалдар енгiзедi;  

Қазақстан Республикасының Президентiне судьяларды мемлекеттiк наградалармен 

марапаттау және оларға құрметтi атақтар беру туралы ұсыныс енгiзедi;  

Республика судьяларына «Құрметтi судья» атағын бередi, осы атақты беру тәртiбi 

туралы ереженi бекiтедi;  

2006 ж. 11 желтоқсандағы № 199-III ҚР Конституциялық Заңымен  алып тасталды 

  (2007.01.01  бастап қолданысқа енгізіледі)   (бұр. ред. қара) 

заңмен және ӛзге де нормативтiк құқықтық актiлермен кӛзделген басқа да 

ӛкiлеттiктердi жүзеге асырады.  

Жоғарғы Соттың Тӛрағасы уақытша орнында болмаған кезде оның мiндетi Жоғарғы 

Сот Тӛрағасының ӛкімімен сот алқалары тӛрағаларының біріне жүктеледi.  

Жоғарғы Сот Тӛрағасы орнынан түскен жағдайда не ӛкiлеттiгi мерзiмiнен бұрын 

тоқтатылған ӛзге де жағдайда Тӛрағаның мiндетiн уақытша атқаруды Қазақстан 

Республикасының Президентi Жоғарғы Соттың сот алқалары тӛрағаларының (судьясы-

ның) бiрiне жүктейдi. 

http://demoji/30081886/#SUB111
http://demoji/30081891/#SUB200200

Жоғарғы Соттың сот алқасының тӛрағасының ӛкілеттігі:  
Жоғарғы Соттың сот алқасының тӛрағасы судья болып табылады және судья 

мiндеттерiн атқарумен қатар:  

1) сот алқасының отырыстарында тӛрағалық етеді; 

1-1) судьялардың сот істерін қарауын ұйымдастырады; 

2) сот практикасын зерделеу және жинақтау жӛніндегі жұмысты ұйымдастырады; 

3) Жоғарғы Соттың жалпы отырысында қарау үшiн судьялардың тиiстi құжаттарды 

дайындауын қамтамасыз етедi;  

4) Жоғарғы Соттың жалпы отырысына сот алқасының қызметi туралы ақпарат бередi;  

5) заңда кӛзделген басқа да ӛкiлеттiктердi жүзеге асырады.  

Сот алқасының тӛрағасы уақытша орнында болмаған жағдайда оның мiндетiн атқару 

Жоғарғы Сот Тӛрағасының ӛкiмi бойынша алқа судьяларының бiрiне жүктеледi. 

  

Жоғарғы Соттың жалпы отырысының ӛкілеттігі:  

Жоғарғы Соттың жалпы отырысы:  

Жоғарғы Сот Тӛрағасының ұсынуы бойынша тиісті сот алқасының сандық және 

дербес құрамын белгілейді; 

сот практикасын зерделейдi және оны жинақтаудың қорытындылары бойынша 

Республика соттарының сот тӛрелiгiн iске асыруы кезiндегi заңдылықтың сақталу 

мәселелерiн қарайды;  

сот практикасы  мәселелерi бойынша түсiндiрмелер береді, нормативтiк қаулылар 

қабылдайды және заңнаманы жетілдіру жӛнінде ұсыныстар енгізеді;  

заңға сәйкес сот істерін қадағалау тәртібімен қарайды; 

Жоғарғы Соттың сот алқалары тӛрағаларының және уәкiлеттi орган басшысының 

хабарламасын тыңдайды;  

Қазақстан Республикасы Конституциясының 47-бабының 2-тармағында кӛзделген 

жағдайда қорытынды бередi;  

облыстық соттардың тӛрағалары, сот алқаларының тӛрағалары, Жоғарғы Соттың сот 

алқаларының тӛрағалары мен судьялары қызметінің бос орындарына кандидатураларды 

талқылайды және тиісті қорытындылар шығарады; 

Жоғарғы Сот Тӛрағасының ұсынуы бойынша жалпы отырыс Хатшысын және 

ғылыми-консультациялық кеңестiң құрамын бекiтедi , сондай-ақ жасырын дауыспен Сот 

жюриін сайлайды;  

сот тӛрелігін іске асыру бойынша тӛмен кӛрсеткіштері немесе сот істерін қарау 

кезінде заңдылықты бұзғаны үшін екі және одан да кӛп тәртіптік жазалары бар судьяға 

қатысты материалдарды Сот жюриіне беру туралы мәселені талқылайды және талқылау 

қорытындылары бойынша тиісті шешім шығарады; 

судья мантиясының нысаны мен сипатын бекітеді; 

заңда кӛзделген басқа да ӛкiлеттiктердi жүзеге асырады.  

Жалпы отырыс оған Жоғарғы Сот судьялары жалпы санының кем дегенде үштен екiсi 

қатысқан жағдайда заңды болып табылады.  

Жоғарғы Сот жалпы отырысының жұмыс тәртiбi ӛзi бекiтетiн регламентпен 

белгiленедi. 

Сот  әділдігінің  принциптері және оның жҥйесі 

ҚР Конституциясында сот әділдігінің демократиялық негіздері  болып табылатын 

аса маңызды құқықтық  қағидалар тұжырымдалған. Бұл принциптер мемлекетіміздің 

Негізгі заңында баяндалғандықтын, сот әділдігінің  конституциялық негіздері немесе 

принциптері де солардан туындайды. 

Конституциялық принциптер соттың ұйымдастырылуы мен оның қызметін тікелей 

реттеп отыратын құқықтық норма болып табылады. Бұл нормаларды оларға қатысты 

адамдардың бәрі, ең алдымен судьялар және сот процесінің басқа да қатысушылары 

орындауға міндетті. Конституциялық нормалардың бұзылуы сот әділдігіне  жатпайтын 

сот актілерін шығаруға әкеп соғады, ал олардың  күшін жоғары тұрған сот буыны жоюға 

тиіс болады. 

Принциптер мынадай екі бағыт бойынша жүйеленеді: ең алдымен конституциялық, 

яғни тікелей ҚР-ң  Конституциясында тұжырымдалған принциптер  және Конституцияда 

тікелей кӛрсетілмеген, алайда оның ережелерінен туындайтын принциптер. 

Принциптердің бұлайша жіктелуі сот әділдігі принциптерін басты және екінші  дәрежелі 

деп бӛлу керек деген сӛз емес. Сот әділдігінің демократиялық мәнін ашуда олардың бәрі 

ӛздерінің мақсаты мен сипаты, маңыздылығы жағынан зор рӛл атқарады. 

Сот әділдігінің конституциялық принциптерін бӛлу қажет болатын себебі, олар 

салалық заңдарда баяндалған басқа да барлық принциптердің дамуы мен жетілдірілуін 

анықтап береді, ӛйткені ҚР-ң Конституциясы барлық құқық салаларын, оның барлық 

принциптерін  дамытудың заң жүзіндегі негізі болып табылады. 

ҚР-ң Конституциясында және сот құрылысы мен сот істерін жүргізу туралы салалық 

заңдарда  баяндалған, дамытылған сот әділдігі принциптері мыналар: заңдылық, сот 

әділдігін тек  соттың ғана жүзеге асыруы, судьялардың тәуелсіздігі және олардың тек 

заңға ғана бағынуы, сот әділдігін азаматтардың заң мен сот алдында теңдігі негізінде 

жүзеге асыру, судьялардың сайлануы және тағайындалуы, сот істерін жеке немесе алқалы 

түрде қарау, сот ісін жүргізу тілі, сот талқылауының жариялылығы, сезіктінің, 

айыпталушының, сотталушының қорғану құқығын қамтамасыз ету, кінәсіздік 

презумпциясы, адам мен азаматтың құқықтары мен бостандықтарын сот арқылы қорғау 

құқығы, тараптардың бәсекелестігі мен тең құқықтылығы. 

Сот әділдігінің принциптері бір-біріне  қарама-қайшы емес, олар ӛзара тығыз 

байланыста және бір жүйеге біріктірілген. Олардың бұл бірлігі, байланысы, ӛзара 

тәуелсіздігі әрбір жекелеген принциптің нақтылы іске асуын қамтамасыз етеді және сот 

әділдігінің міндеттері мен мақсаттарының табысты болуының шын кепілі. 

Сот әділдігінің демократиялық принциптері деп сот әділдігінің қоғамдық мәні 

мен жүйесінің демократизімін  кӛрсететін, сот және оның қызметіне негіз болатын 

Конституция мен басқа да заңдардың нормаларынан туындаған ережелерді айтамыз.  

 1. Заңдылық принципі. 

Сот әділдігі саласындағы заңдылық дегеніміз соттың ӛз қызметінің принципі ғана 

емес, сонымен қатар нақты істерді соттың қарауының мақсаты да болып табылады, 

ӛйткені сот бұзылған заңдылық пен құқық тәртібін қалпына келтіріп, сот істеріне 

қатысушылардың тәртібі заңға сәйкес болуын қамтамасыз етуге тиіс. 

Сот әділдігінің заңдылығы принципінің ерекшелігі мынандай: соттардың 

ұйымдастырылуы мен қызметі ең алдымен ҚР Конституциясының, заңдардың, Президент 

жарлықтарының және ӛзге де нормативтік құқықтық актілердің негізінде жүзеге 

асырылады.   

Сот істерін қараған кезде ҚР Конституциясының, заңдарының  және іс жүргізу 

құқығының нормаларынан ешбір ауытқушылыққа және белден  басушылыққа жол беруге 

болмайды. 

Азаматтық және қылмыстық  істерді қараған кезде соттар республикалық және 

құқықтық түрлі салалар бойынша қабылданған заңдарды және солардың негізінде 

қолданылатын кодекстерді басшылыққа алады. 

Мәселен, қылмыстық істерді қарағанда соттар ҚР қылмыстық кодексін басшылыққа 

алады. Бұл қылмыстық заң жеке адамдарға, қоғамға қауіпті іс-әрекеттің қандайы 

қылмысты екенін анықтайды және қылмыс жасаған адамдарға қолданылуға тиісті  жазаны 

белгілейді. Сонымен бірге соттар мемлекеттік және әскери қылмыстар үшін, ал қажет 

болған жағдайда ҚР мүдделеріне қарсы бағытталған ӛзге де қылмыстар үшін  

жауапкершілікті белгілейтін республикалық заңдарды қолданады. Қылмыстық істерді 

қарағанда және олар бойынша айыпкерді соттау немесе ақтау туралы үкім шығарған кезде 

соттар басқа ешбір заңдарды, заңға сәйкес актілерді қолдана алмайды. Қылмыстық істерді 

ұқсас қылмыстық заң мен құқықты қолдану /аналогия/  негізінде шешуге жол берілмейді. 

Соттар азаматтық, отбасылық, еңбек, әкімшілік қатынастарынан туындайтын даулар 

жӛніндегі азаматтық істерді қарағанда материалдық құқықтың, оның әр түрлі салалрының 

кең ауқымды нормаларын қолданады. Азаматтық істерді қараған кезде /олардың 

қылмыстық істер айырмашылығы да осыда/ соттар заңға сәйкес актілерді, соның ішінде 

үкімет пен министрліктердің бұйрықтары мен нұсқауларын, жергілікті ӛзін-ӛзі басқару 

органдарының актілерін, егер бұл актілер ҚР заңдарына қайшы келмесе, кеңінен 

пайдаланылады. Азматтық даулар мен істерді ұқсастық /аналогия/ негізінде шешуге 

болады. 

Сот әділдігі заңдылығының принципі ӛзінің аты айтып тұрғандай-ақ, соттардың іс 

жүргізу заңдарының процессуалдық тәртібін қылмыстық және азаматтық заңдарға сәйкес 

реттейтін нормаларын мүлтіксіз сақтауды талап етеді. 

Сотта қылмыстық  және азаматтық істерді қараудың тәртібі  тиісінше – Қазақстан 

Республикасы қылмыстық іс жүргізу кодексі, Қазақстан Республикасы азаматтық іс 

жүргізу кодексі арқылы реттеледі.  

Сот әділдігінің заңдылығы принципін негізге ала отырып, сот ісін жүргізудің, 

қылмыстық және азаматтық процесстің міндеттері – заңдылық пен құқық тәртібін 

нығайту, қылмыстардың және басқа да құқық бұзушылықтардың алдын алу мен оларды 

жою, қоғамның мүдделерін, азматтардың құқықтары мен бостандықтарын қорғау, 

азаматтарды ҚР Конституциясы мен республика заңдарын сақтау мен  ортақ тұрмыс 

ережелерін құрметтеу рухында тәрбиелеу.  

Заңда судьяның заң мен құқықтық сананы  басшылыққа ала отырып, істің барлық 

мән-жайын сот мәжілісінде жан-жақты, толық және объективті қарауына негізделген ішкі 

сенімі бойынша дәлелдемелерге баға беруі баяндалған.  

Сот әділдігінің заңдылық принципі - іс бойынша соттың негізделген, заңды және 

әділетті шешім, үкім шығаруының басты кепілі болып табылады.    

Сот әділдігін жүзеге асыру барысында судья, Қазақстан Республикасы 

Конституциясының, ҚР Заңдарының, ҚР Президентінің Жарлықтарының, ӛзге де 

нормативтік құқықтық актілердің нормаларын бұлжытпай сақтауға міндетті. Соттардың 

адам мен азаматтың Конституциясымен баянды етілген құқықтары мен бостандықтарына 

нұқсан келтіретін заңдарды және ӛзге де нормативтің құқықтық актілерді қолдануға 

құқығы жоқ. Егер сот, қолдануға жататын заң немесе ӛзге де нормативтік құқықтық акт 

адам мен азаматтың Конституциямен баянды етілген құқықтары мен бостандықтарына 

нұқсан келтіреді деп ұйғарса, ол іс бойынша іс жүргізуді тоқтата тұруға және сол актіні 

конституциялық емес деп тану туралы ұсыныспен Конституциялық Кеңеске жүгінуге 

міндетті. 

Соттың, іс жүргізу кезінде заңды бұзуына жол берілмейді және оған заңмен 

жауаптылық белгіленген , ал заңсыз актілер жарамсыз деп танылып, олардың күші 

жойылады.     

2. Сот әділдігін тек  соттың ғана жҥзеге асыру принципі. 

Қазақстан Республикасында сот әділдігін тек ғана соттардың жүзеге асыруы 

принципі Еліміздің Негізгі Заңында – Конституцияда айтылған.   

Сот әділдігі сот мәжілісінде ғана жүзеге асырылады, республика аумағында  пайда 

болатын барлық азаматтық даулар мен қылмыстық істерді қарауға тек соттың ғана құқығы 

бар. Сот әділдігін жүзеге асыруға, яғни заң бойынша соттың қарауына жатқызылған 

азаматтық істерді шешуге және қылмыстық істерді қарауға, қылмыстық жауапқа 

тартылған адамдарды актауға немесе айыптауға, мемлекеттік мәжбүрлеу  шараларын 

қолдануға ешқандай мемлекеттік органның немесе қоғамдық ұйымдардың құқығы жоқ.  

Адамдарды кінәлі деп табу және жаза белгілеу тек қана соттың құзыретіндегі іс. 

Сот ӛкілеттіктерін кімнің де болса иемденуі заңда кӛзделген  жауаптылыққа әкеп 

соғады. Соттың заңға сәйкес, негізделген үкімі болмаса, ешкім де кінәлі деп танылып, 

қылмыстық жазаға тартылмайды. 

Судьялар  сотта ӛз міндеттерін атқаоған кезде, сондай-ақ қызметтен тыс қарым-

қатынаста да сот әділдігінің беделін, судьяның қадір-қасиетін кемітетін немесе оның 

объективтілігі мен әділдігіне күмән келтіретін қылықтардың бәрінен аулақ болуға тиіс. 

Сот әділдігін тек соттың ғана жҥзеге асыруы деп - соттың мемлекет атынан 

азаматтық және қылмыстық істерді қарап, заңда белгіленген тиісті жазаны қоданудағы 

ерекше құқығын айтамыз. Бұл принциптің басты маңызы – істерді қарағанда соттың 

жіберген кемшіліктері мен қатесін екінші, одан жоғары тұрған сот қана түзете алады. 

Сот шешімдері мен судьялардың ӛкілеттіктерін жүзеге асыру кезіндегі талаптарын 

барлық мемлекеттік органдар мен лауазымды адамдар, жеке және заңды тұлғалар 

орындауға міндетті. Сот шешімдері мен судьяның талаптарын орындамау заңмен 

белгіленген жауапкершілікке әкеп соғады. 

3. Судьялардың сайлануы және тағайындалуы принципі. 

Қазақстан Республикасы соттарының судьялары ҚР Конституциясы және ҚР 

Қазақстан Республикасындағы Сот жүйесі мен судьялардың мәртебесі туралы заңға 

сәйкес қызметке сайланады және тағайындалады. 

Судья қызметіне кандидаттарға тегіне, әлеуметтік және мүліктік жағдайына, қай 

нәсілге және ұлтқа жататындығына, жынысына, саяси кӛзқарасына, діни наымына және 

ӛзге де мән-жайларға қарамастан  тең құқық қамтамасыз етіледі.  

Қазақстан Республикасы Жоғарғы Сотының судьяларын Қазақстан Республикасы 

Президентiнiң Жоғары Сот Кеңесiнiң кепiлдемесiне негiзделген ұсынуы бойынша Сенат 

сайлайды.  

Жергілікті және басқа  соттардың судьяларын Жоғары Сот Кеңесiнiң кепiлдемесi 

бойынша Қазақстан Республикасының Президентi тағайындайды.  

Жергілікті және басқа соттардың сот алқалары тӛрағаларын, Жоғарғы Соттың сот 

алқаларының тӛрағаларын Жоғарғы Сот Тӛрағасының ұсынуы және Жоғарғы Соттың 

жалпы отырысының шешімі негізінде Жоғары Сот Кеңесінің ұсынымы бойынша бес жыл 

мерзімге Қазақстан Республикасының Президенті тағайындайды. 

Жоғарғы Соттың Тӛрағасын Жоғары Сот Кеңесінің ұсынымына негізделген Қазақстан 

Республикасы Президентінің ұсынуы бойынша бес жыл мерзімге Сенат сайлайды. 

Жергілікті және басқа соттардың тӛрағаларын Жоғары Сот Кеңесiнiң кепiлдемесi 

бойынша Қазақстан Республикасының Президентi бес жыл мерзiмге тағайындайды.  

Жергілікті және басқа соттардың тӛрағалары мен сот алқаларының тӛрағалары, 

Жоғарғы Соттың Тӛрағасы мен  сот алқаларының тӛрағалары ӛкiлеттiк мерзiмдерi 

аяқталғаннан кейiн, егер олар бұрынғы қызметтерiне немесе басқа соттағы осындай 

қызметке тиiсiнше қайтадан сайланбаған немесе тағайындалмаған болса, тиiстi соттың 

судьясы ӛкiлеттiгiн жүзеге асыруды жалғастырады. 

Тиісті сотта судьялардың бос орны болмаған жағдайда осындай лауазымға қайтадан 

сайланбаған немесе тағайындалмаған жергілікті және басқа соттардың тӛрағалары мен сот 

алқаларының тӛрағалары олардың келісімімен тең дәрежелі немесе тӛмен тұрған соттың 

судьясы лауазымына конкурссыз тағайындауға ұсынылады. 

Сот қайта ұйымдастырылған немесе таратылған, судьялардың жалпы саны 

қысқартылған кезде осы соттың судьялары олардың келісімімен тең дәрежелі немесе 

тӛмен тұрған соттың судьясы лауазымына тағайындауға конкурссыз ұсынылуы мүмкін. 

4. Сот істерін жеке немесе алқалы тҥрде қарау принципі. 

Сот ісі алқалы немесе жеке түрде  қаралады.  

Бірінші инстанция соты істерді бір ғана судья құрамында, ал заңмен кӛзделген 

жағдайда одан да кӛбірек құрамда қарайды /мысалы он жыл немесе одан да кӛп жылға бас 

бостандығынан айыру кӛзделген қылмыстар бойынша/. Ал апелляциялық немесе 

кассациялық сатысындағы соттарда істер  соттың кемінде үш мүшесі құрамында қаралады 

және олардың біреуі сотта тӛрағалық етеді.      

Сот құрамындағы судьялардың барлығының құқықтары тең және сот қабылдаған 

шешімнің, үкімнің заңдылығы мен әділдігі жӛнінде бірдей  жауапкершілік жүктеледі.  

5. Судьялардың тәуелсіздігі және олардың тек заңға ғана бағыну принципі. 

Судья сот тӛрелігін жүзеге асыру кезінде тәуелсіз және Конституция мен заңға ғана 

бағынады. Сот тӛрелігін іске асыру жӛніндегі соттың қызметіне қандай да болсын 

араласуға жол берілмейді, және ол заң бойынша жауапкершілікке әкеп соғады. Нақты 

істер бойынша судьялар есеп бермейді. Судьялардың тәуелсіздігі және олардың тек заңға 

ғана бағыну принципі  кең кӛлемді жалпы құқықтық және жалпы мемлекеттік принцип – 

Қазақстан Республикасының Конституциясында тұжырымдалған заңдылық принципінің 

кӛрінісі болып табылады. ҚР Конституциясында  мемлекеттің, оның барлық 

органдарының заңдылық негізінде іс-қимыл жасауы, құқық тәртібін, қоғам мүдделерін, 

азаматардың құқықтары мен бостандықтарын қорғауды қамтамасыз етуі кӛзделген.  

Сот істерін қараған кездегі судьялардың тәуелсіздігі біздің сот мемлекет саясаты мен 

заңға тәуелсіз деген сӛз емес. Судья – мемлекет атынан сот әділдігін жүзеге асыратын, 

жауаптылығы күшті, ерекше ӛкілетті  лауазымды тұлға, яғни мемлекеттік биліктің ӛкілі 

десек те болады.  

Судьялардың тәуелсіздігі олардың нақты бір істі қарағанда  әр түрлі сырттан ықпал 

ететін  және әсерін тигізетін жағдайларды болғызбай, ӛздерінің құқықтық сана-сезімі мен 

ішкі сеніміне сай, заңға сәйкес, негізделген шешім шығаруы болып табылады. Олардың 

тек қана  заңға бағыныштылығы деп соттың нақтылы істі қарап шешудегі барлық 

қызметінің заң талабына қатаң түрде сай болуын айтады. Мемлекет олардың мәртебесіне 

сәйкес тәуелсіздігінің әлеуметтік, материалдық, құқықтық және ӛзге де кепілдіктерін 

қамтамасыз етеді. 

6. Сот әділдігін азаматтардың заң мен сот алдында теңдігі негізінде жҥзеге 

асыру принципі. 

Сот әділдігі барша жұрттың заң мен сот алдындағы теңдігі негізінде жүзеге 

асырылады. Сотта іс қарау барысында ешкімді де шыққан тегі, әлеуметтік, лауазымдық 

және мүліктік жағдайына, жынысына, нәсіліне, тіліне, дінге кӛзқарасына, нанымына, 

тұрғылықты жеріне байланысты немесе кез келген ӛзге жағдаяттар бойынша кемсітуге 

болмайды.  

Азаматтардың қандай да болмасын жеке және әлеуметтік жағдайларының 

ерекшеліктеріне қарамастан, соттың белгілі бір заң ережелерін алып тастауына немесе 

жойып жіберуіне жол берілмейді.  Сот нақты істің мән-жайын негізге ала отырып, мүдделі 

адамдардың құқықтары мен міндеттерін тең негізде белгілейді. Құқық бұзғаны үшін заң 

негізінде мемлекеттік  мәжбүр ету қолданылатын  адамдардың бірдей жауапкершілігі 

бұлжымас ереже болып табылады. Сот нақты істі заңдар мен басқа да нормативтік 

актілердің елеіміздегі барлық соттар үшін тең дәрежеде міндетті екенін ескере отырып 

шешеді.     

7. Сот әділдігін  тараптардың бәсекелестігі мен тең қҧқықтылығы негізінде 

жҥзеге асыру принципі. 

Со ісін жүргізу тараптардың бәсекелестігі мен тең құқықтылығы принципінің 

негізінде жүзеге асырылады. 

Бұл принцип соттың істі жүргізу кезіндегі тараптардың теңдігі принципі деп айтсақ 

та болады, оны азаматтардың конституцялық теңдігі қамтамасыз етеді. 

Тараптардың , яғни сот ісіне қатысушылардың мүдделерінің  сәйкес келмей, қарама-

қарсы болуы, сотта олардың  ӛзара бәсекелестігін туғызады, мұның ӛзі азаматтардың тең 

құқықты екендігінің бір кӛрінісі деуге де болады.   

Бір тарапқа нақты процессуалдық құқық бере отырып, заң екінші тарапқа да  

осындай немесе соған ұқсас құқық береді және оларға тең дәрежеде міндеттер жүктейді. 

Мысалы, азаматтық процесте талпакерге талаптың негізін ӛзгертуге құқық берілсе, 

жауапкердің де істің қаралу барысында талапқа қарсылығын кӛрсетуге хақы бар. 

Талапкердің де, жауапкердің де ӛз пікірлерін дәлелдеу, істің материалдарын талқылауға 

қатысу құқықтары мен міндеттері бірдей, сотқа ӛтініш жасау, соттың іс-әрекеттері мен 

актілеріне шағым беру құқықтары да тең. Сотта әрбір тараптың ӛздерінің процессуалдық 

құқықтарын жүзеге асыруға тең мүмкіндіктері бар. 

Қылмыстық іс қаралғанда айыпталушының, сотталуышының, қорғаушының, 

жәбірленушінің, азаматтық талапкер мен азаматтық жауапкердің процессуалдық 

құқықтары тең.   

Сот қылмыстық ізге тусу органы болып табылмайды, ол айытауды немесе қолдауды 

жүзеге асырмайды, керісінше, сот объективтілік пен бейтараптылықты сақтай отырып, 

тараптардың міндеттері мен құқықтарын жүзеге асыруы үшін қажетті жағдай туғызады.   

8. Сот істерінің  жариялылығы 

Қылмыстық немесе азаматтық істерді талқылау барлық соттар мен барлық сот 

сатыларында ашық жүргізіледі. Сот талқылауының жариялылығын шектуеге тек 

мемлекеттік құпияны қорғау мүдделеріне қайшы келгенде ғана жол беріледі. Сонымен 

бірге іске қатысушы адамдар ӛмірінің жеке жақтары туралы мәліметтерді жариялауды 

болдырмау мақсатында, сондай-ақ жәбірленушінің, куәнің немесе басқа да іске қатысушы 

адамдардың, олардың отбасы мүшелері мен жақын туыстарының қауіпсіздік мүдделері 

талап ететін жағдайларда кәмелетке толмағандардың қылмыстары туралы істер бойынша, 

жыныстық қылмыстар туралы істер бойынша соттың дәлелді қаулысымен жабық сот 

талқылауына жол беріледі. Бірақ, соттың үкімі мен іс бойынша қабылданған қаулылар 

барлық жағдайларда ашық жарияланады. 

9. Сезіктінің, айыпталушының, сотталушының қорғану қҧқығын қамтамасыз 

ету принципі. 

Қазақстан Республикасының Конституциясында сезіктінің, айыпталушының, 

сотталушының  қорғану құқығын қамтамасыз ету принципі тұжырымдалған.  Олар бұл 

құқығын ұсталған кезінен, қамалған немесе айып тағылған кезден бастап, заңда 

белгіленген тәртіппен жеке ӛзі де, қорғаушының, заңды ӛкілінің кӛмегімен де жүзеге 

асыра алады. 

Сезіктінің, айыпталушының, сотталушының  қорғану құқығын қамтамасыз ету деп 

олардың белгілі бір құқықтарын заң жүзінде бекітуді емес, алдын ала тергеу, прокуратура, 

сот органдарының  істің барлық жағдайын қорытып және ол адамдардың ӛз бастарының 

құқығы мен мүліктік мүдделерін қорғауы үшін  белсенді әрекеттерін айтады. Бұл 

принциптің мазмұны айыпкердің қорғаушы қызметін пайдалану құқығымен ғана 

шектелмейді, ол айыпкердің процессуалдық құқықтарында барынша толық ашылады. 

Айыпкердің ӛзіне үшін айыпталып отырғанын білуге, сотта ӛзінің ана тілінде сӛйлеуіне 

және тілмаштың қызметін пайдалануға, қорғаушысы болуына, сотқа дәлелдемелер  

ұсынуға, әр түрлі ӛтініш жасауға (іске құжаттар тарту туралы, куәлар шақыру туралы, 

сарпатама тағайындау туралы, іс жүргізуді тоқтату немесе қысқарту және т.б.), соңғы сӛз 

сӛйлеуге, соттың үкіміне немесе шешіміне жоғары тұрған сотқа  шағым жасауға хақы бар.  

10. Кінәсіздік презумпциясы. 

Адамның кінәлі екендігі заңды күшіне енген сот үкімімен танылғанша ол жасалған 

қылмысқа кінәлі емес деп есептеледі; 

11. Сот ісін жҥргізу тілі. 

Қазақстан Республикасында сот ісін жүргізу мемлекеттік тілде жүргізіледі, ал қажет 

болған жағдайда  сот ісінде мемлекеттік тілмен бірдей орыс тілі немес басқа тілдер 

қолданылады. Егер, сот ісі жүргізіліп жатқан тілді  білмейтін немесе жеткілікті білмейтін 

іске қатысушы адамдарға сотта ӛзінің ана тілінде немесе олар білетін басқа тілде ӛтініш 

жасауға, түсінік және айғақтар беруге, ӛтініш білдіруге, шағым жасауға, істің 

материалдарымен танысуға, сӛйлеуге заңда белгіленген тәртіпте рұқсат етіледі.   

12. Адам мен азаматтың қҧқықтары мен бостандықтарын сот арқылы қорғау 

қҧқығы. 

Әркімнің ӛз құқықтары мен бостандықтарын сотпен қорғауға құқығы бар.  Ешкімге 

ӛзінің келісімінсіз ол үшін заңмен кӛзделген соттылығын ӛзгертуге болмайды. 

 Заңды қолданған кезде судья тӛмендегі принциптерді басшылыққа алуға тиіс: 

1. адамның кінәлі екендігі заңды күшіне енген сот үкімімен танылғанша ол жасалған 

қылмысқа кінәлі емес деп есептеледі; 

2. бір құқық бұзушылық үшін ешкімді де қайтадан қылмыстық немесе әкімшілік 

жауапқа тартуға болмайды; 

3. ӛзіне заңмен кӛзделген соттылығын оның келісімінсіз ешкімнің ӛзгертуіне 

болмайды; 

4. сотта әркім ӛз сӛзін тыңдатуға құқылы; 

5. жауапкершілікті белгілейтін немесе олардың жағдайын нашарлататын заңдардың 

кері күші болмайды. Егер құқық бұзушылық жасалғаннан кейін ол үшін жауапкершілік 

заңмен алынып тасталса немесе жеңілдетілсе, жаңа заң қолданылады; 

6. айыпталушы ӛз кінәсіздігін дәлелдеуге міндетті емес; 

7. ешкім ӛзіне-ӛзі жұбайына және заңмен белгіленген жақын туыстарына қарсы 

айғақ беруге міндетті емес. Діни қызметшілер ӛздеріне сеніп сырын ашқандарға қарсы 

куәгер болуға міндетті емес; 

8. адамның кінәлі екендігі жӛніндегі кез келген күдік айыпталушының пайдасына 

қарастырылады; 

9. заңсыз тәсілмен алынған айғақтардың заңды күші болмайды. Ешкім ӛзінің жеке 

мойындауы негізінде ғана сотталуға тиіс емес. 

 

 

ҚАЗАҚСТАН РЕСПУБЛИКАСЫНЫҢ ПРОКУРАТУРАСЫ 

 

1. Қазақстан Республикасының прокуратурасы - Республика аумағында заңдардың, 

Қазақстан Республикасы Президентi Жарлықтарының және ӛзге нормативтiк құқықтық 

актiлердiң дәл және бiрыңғай қолданылуына, жедел-iздестiру қызметiнiң, анықтама мен 

тергеудiң, әкiмшiлiк және атқарушылық iстер жүргiзудiң заңдылығына жоғары 

қадағалауды жүзеге асыратын, Қазақстан Республикасының Президентiне есеп беретiн 

мемлекеттiк орган.  

2. Прокуратура кез келген заңдылық бұзушылықты анықтау және жою жӛнiнде 

шаралар қолданады, Республиканың Конституциясы мен заңдарына қайшы келетiн заңдар 

мен ӛзге де құқықтық актiлерге наразылық жасайды, сотта мемлекеттiң мүддесiн 

бiлдiредi, сондай-ақ заңда белгiленген жағдайларда тәртiп пен шекте қылмыстық 

қудалауды жүзеге асырады. 

 Прокуратура қызметiнiң қҧқықтық негiздерi  

Қазақстан Республикасы прокуратурасын ұйымдастыру, оның қызметiнiң тәртiбi 

және прокурорлардың ӛкiлеттiгi Қазақстан Республикасының Конституциясымен, осы 

Заңмен, заң актiлерiмен, Қазақстан Республикасы бекiткен халықаралық шарттармен 

сондай-ақ Республика Бас Прокурорының бұйрықтарымен айқындалады. 

 

Прокуратура органдарын ҧйымдастырудың және олардың қызметiнiң 

принциптерi  

1. Қазақстан Республикасының прокуратурасы тӛменгi прокурорлар жоғары тұрған 

прокурорларға және Қазақстан Республикасының Бас Прокурорына бағынатын органдар 

мен мекемелердiң бiртұтас орталықтандырылған жүйесiн құрайды.  

2. Қазақстан Республикасының прокуратурасы ӛз қызметiн басқа мемлекеттiк 

органдар мен лауазымды адамдардан, саяси партиялар мен қоғамдық бiрлестiктерден 

тәуелсiз жүзеге асырады.  

3. Ӛздерiнiң заңда белгiленген ӛкiлеттiгiн жүзеге асырған кезде прокуратура 

органдарының қызметiне араласуға тыйым салынады.  

4. Заңда белгiленген негiз бен тәртiп бойынша шығарылған прокурорлық қадағалау 

актiлерi барлық органдар, ұйымдар, лауазымды адамдар мен азаматтар үшiн мiндеттi.  

5. Прокуратура органдары Республиканың азаматтардың құқықтары мен 

бостандықтарын қорғау,сондай-ақ мемлекеттiк құпияларды сақтау туралы заңдарына 

қайшы келмейтiндей деңгейде жариялы iс-қимыл жасайды. 

 Прокуратура органдары қызметiнiң негiзгi бағыттары мен мазмҧны  

Конституция мен заңдардың үстем тұруын қамтамасыз ету адамның және азаматтың 

құқықтары мен бостандықтарын қорғау мақсатында, Қазақстан Республикасы 

Конституциясының, заңдарының және Президентiнiң Жарлықтарының және ӛзге де 

нормативтiк құқықтық актiлердiң дәл әрi бiрыңғай қолданылуына жоғары қадағалауды 

жүзеге асыра отырып, прокуратура мемлекет атынан:  

1) Конституцияның, Заң актiлерiнiң және Республика Президентi актiлерiнiң 

бұзылуын анықтап, оларды жою шараларын қолданады;  

2) жедел-iздестiру қызметiнiң, анықтама мен тергеудiң, әкiмшiлiк және атқарушылық 

iстер жүргiзудiң заңдылығына қадағалауды жүзеге асырады;  

3) сотта мемлекет мүддесiн бiлдiредi;  

4) Республиканың Конституциясы мен заңдарына қайшы келетiн заңдарға және басқа 

да құқықтық актiлерге наразылық жасайды;  

5) заңда белгiленген тәртiп пен шекте қылмыстық қудалауды жүзеге асырады;  

6) статистикалық кӛрсеткiштердiң тұтастығын, объективтiлiгiн және жеткiлiктiлiгiн 

қамтамасыз ету мақсатында мемлекеттiк құқықтық статистиканы қалыптастырады, 

арнайы есепке алуды жүргiзедi, құқықтық статистика және арнайы есепке алу 

саласындағы заңдардың қолданылуын қадағалауды жүзеге асырады. 

Прокуратура органдарының жоғары қадағалауды жҥзеге асыру жӛнiндегi 

қызметi  

1. Заңдардың, Қазақстан Республикасы Президентi Жарлықтарының, ӛзге де 

нормативтiк құқықтық актiлердiң дәл әрi бiрыңғай қолданылуына жоғары қадағалау 

тексерiстер жүргiзу арқылы жүзеге асырылады.  

2. Заңдардың қолданылуына тексерiстi прокурор ӛз ӛкiлеттiгi шегiнде тексерiс жүргiзу 

туралы қаулы шығарылғаннан кейiн:  

1) Қазақстан Республикасы Президентiнiң тапсыруына;  

2) заңды бұзушылық туралы ӛтiнiштерге, шағымдарға, хабарларға және басқа да 

мәлiметтерге;  

3) заң бұзушылық белгiлерiнiң тiкелей анықталуына;  

4) жоғары тұрған прокурордың тапсыруына және сұрау салуына байланысты 

жүргiзедi.  

3. Тексерiстi прокурор сондай-ақ ӛзге де тиiстi құзыреттi органға тапсыруы мүмкiн, ол 

тексерiстiң нәтижелерi туралы прокурорға заңда немесе прокурор белгiлеген мерзiмде 

хабарлауға мiндеттi.  

4. Заңдардың қолданылуын тексеру бiр ай мерзiмнiң iшiнде жүргiзiледi. Тексерiстi 

тағайындаған прокурор жоғары тұрған прокурордың келiсiмiмен оны жүргiзу мерзiмiн 

ұзарта алады.  

5. Прокурорлардың барлық iс-әрекеттерi мен прокурорлық қадағалау актiлерi, егер 

олар осы Заңда және басқа нормативтiк құқықтық актiлерде белгiленген тәртiп пен 

нысандарда жасалған болса, заңда белгiленген салдарларға әкелiп саяды. 

Прокуратура органдары қызметiнiң қҧқықтық кепiлдiгi  

1. Прокурордың ӛз ӛкiлеттiгiн жүзеге асыруына кедергi келтiру немесе оған заңсыз 

шешiм қабылдату мақсатында қандай да болсын нысанда ықпал жасау, сондай-ақ 

прокурорлардың қаулыларын, ұйғарымдарын, нұсқауларын, талаптарын орындамау 

заңмен белгiленген жауапкершiлiкке әкелiп соғады.  

2. Прокуратураның талап етуi бойынша тиiстi органдар мен ӛкiлеттi адамдар:  

1) қажеттi материалдар мен мәлiметтердi ӛтеусiз және Қазақстан Республикасының 

заң актiлерiнде белгiленген коммерциялық, банктiк және заңмен қорғалатын ӛзге де 

құпияны құрайтын мәліметтерді жария етуге қойылатын талаптарды сақтай отырып 

беруге;  

2) тексерiске қатысу және қорытынды беру үшiн мамандар бӛлуге.  

3) прокурорлардың қадағалау қызметiн қамтамасыз ету және олардың қауіпсіздігін 

қамтамасыз ету үшiн ӛзге де қажеттi шаралар қолдануға мiндетті.  

3. Прокурордың ӛз құзыретi шегiнде берген тапсырмасы анықтама мен тергеу 

органдары үшiн мiндеттi.  

4. Талап етiлген ақпарат прокуратура органдарына заңдарда белгiленген нысандарда, 

сондай-ақ прокурор белгiлеген тәртiп пен мерзiмде берiледi.  

5. Прокурорлардың ӛз құзыретi шегiнде тексеру мәселелерi бойынша мемлекеттiк 

органдардың, меншiк нысандарына қарамастан, ұйымдардың үй-жайларына кiдiрiссiз 

кiруге, олардың басшыларында және басқа да лауазымды адамдарында кiдiрiссiз 

қабылдануға, iс материалдары тiкелей сот iсiн жүргiзуде жатқан кездегi жағдайларды 

қоспағанда, құжаттар мен материалдарға сот iстерiмен танысуда қол жеткiзуге және 

оларды соттан талап етiп алдыруға құқығы бap.  

6. Лауазымды адамдар мен азаматтар прокурордың талап етуi бойынша айғақтар беру 

үшiн оларға белгiленген уақытта келуге мiндеттi. Шақыру жазбаша хабарлама-шақырумен 

ресiмделедi және қолхат алынып тапсырылады. Хабарлама телефонограммамен, 

жеделхатпен немесе оның тиiсiнше берiлуiн қамтамасыз ететiн басқа байланыс құралдары 

пайдаланыла отырып та жiберiлуi мүмкiн.  

7. Прокурордың заңды талаптарын орындамау не прокурордың талабы бойынша 

дәлелсiз себептермен келмей қалу Қазақстан Республикасының заңдарында кӛзделген 

жауаптылыққа әкеп соғады. Прокурор ұйғарымдары мен қаулылары орындалмаған 

жағдайда ӛз құзыретi шегiнде оларды мәжбүрлеп орындатуға құқылы.  

8. Прокурор, заңда кӛзделген басқа жағдайлар мен тәртiптi қоспағанда, ӛзi жүргiзiп 

жатқан iстер мен материалдардың мәнi бойынша қандай да бiр түсiнiктемелер беруге, 

сондай-ақ оларды кiмге де болсын танысу үшiн беруге мiндеттi емес. Ӛзi жүргiзiп жатқан 

тексерулер мен iстердiң материалдарын олар аяқталғанға дейiн прокурордың рұқсатынсыз 

жария етуге ешкiмнiң құқығы жоқ. 

Арыздарды қарау  

1. Прокуратура органдары заңдарда белгiленген тәртiппен заң бұзушылық туралы 

арыздарды қарай келiп, адамның және азаматтың, заңды тұлғалар мен мемлекеттiң 

құқықтары мен заңды мүдделерiнiң бұзылуын жою, бұзылған құқықты қалпына келтiру 

шараларын қолданады.  

2. Егер адам бойындағы, психикасындағы немесе ӛзге де кемiстiктерi салдарынан ӛз 

құқықтарын қорғауды жүзеге асыра алмайтын болса, прокурор оны қамтамасыз ету 

жӛнiнде қажеттi шаралар қолдануға мiндеттi.  

3. Прокуратура органдары заңда белгiленген тәртiппен адамның және азаматтың 

құқықтары мен бостандықтарын, заңды тұлғалар мен мемлекеттiң мүдделерiн қорғау 

жӛнiнде ӛздерiне жүктелген мiндеттердi орындамайтын лауазымды адамдарды 

жауапкершiлiкке тарту шараларын қолданады.  

4. Прокуратура органдарына қол қойылмай жасалған арыздар тексерiлмейдi, бiрақ 

прокурор азаматтың мүддесi тұрғысында ақпарат кӛзiн жария етпеуге хақылы. 

Прокурордың iс-әрекеттерi мен актiлерiне шағымдану  

1. Прокурордың iс-әрекеттерi мен актiлерiне жоғары тұрған прокурорға немесе сотқа 

шағым беруге болады. Прокурордың талаптары мен актiлерiне шағым беру олардың 

орындалуын тоқтата тұрмайды.  

2. Сот не жоғары тұрған прокурор прокурордың iс-әрекетiне немесе актiсiне арыз 

(шағым) бойынша шешiм шығарылғанға дейiн олардың орындалуын тоқтата тұра алады.  

3. Жоғары тұрған прокурор азаматтардың және (немесе) заңды тұлғалардың 

шағымдары бойынша не ӛз бастамасы бойынша тӛмен тұрған прокурор актiлерiнiң күшiн 

жоя алады не оларды қайтарып ала алады. 

Прокуратура органдарының жҥйесi және оларды ҧйымдастыру 
Қазақстан Республикасының прокуратурасы органдарының бiртұтас жүйесiн Бас 

прокуратура, облыстардың прокуратуралары, республикалық маңызы бар қалалар мен 

Республика астанасының прокуратуралары, ауданаралық, аудандық, қалалық және 

соларға теңестiрiлген әскери және мамандандырылған прокуратуралар құрайды. 

Республиканың Бас прокуроры және оның орынбасарлары  

1. Республиканың Бас Прокурорын:  

1) Парламент Сенатының келiсiмiмен Республика Президентi бес жыл мерзiмге 

қызметке тағайындайды;  

2) қызметтен Республика Президентi босатады;  

3) ол Республика Президентiне есеп бередi;  

4) оны ӛз ӛкiлеттiгi мерзiмi iшiнде қылмыс үстiнде ұсталған немесе ауыр қылмыс 

жасаған жағдайда болмаса, Сенаттың келiсiмiнсiз тұтқынға алуға, күштеп әкелуге, сот 

тәртiбiмен қолданылатын әкiмшiлiк жазаға, қылмыстық жауаптылыққа тартуға болмайды.  

2. Республика Бас Прокурорының бiрiншi орынбасары мен орынбасарларын Бас 

Прокурордың ұсынуы бойынша Республика Президентi қызметке тағайындайды және 

қызметтен босатады.  

3. Республика Бас Прокурорының орынбасарлары сонымен бiрге Бас 

прокуратураның тиiстi департаменттерiнiң бастықтары болып тағайындалуы мүмкiн. 

Республика Бас Прокурорының ӛкiлеттiгi  

Республиканың Бас Прокуроры:  

1) Республика аумағында заңдар мен Президент Жарлықтарының және ӛзге де 

нормативтiк құқықтық актiлердiң қолданылуына қадағалауды жүзеге асырады, тӛменгi 

прокуратуралардың қызметiне басшылық етедi;  

2) Республиканың Конституциясы мен заңдарына қайшы келетiн заңдар мен ӛзге де 

құқықтық актiлерге оларды қабылдаған органдар мен лауазымды адамдарға наразылық 

жасайды;  

3) Жоғары Сот Кеңесiнiң мүшесi болып табылады;  

4) Қазақстан Республикасының прокуратурасын ұйымдастыру мен оның қызметiнiң 

мәселелерi мен материалдық және әлеуметтiк қамсыздандыру шараларының тәртiбiн 

реттейтiн Қазақстан Республикасы прокуратурасының органдары мен мекемелерiнiң 

барлық қызметкерлерi орындауға мiндеттi бұйрықтар, нұсқаулар, ӛкiмдер, ережелер мен 

нұсқаулықтар шығарады;  

4-1) ӛз құзыретi шегiнде:  

Қазақстан Республикасы Қылмыстық-iс жүргiзу кодексi мен жедел-iздестiру қызметi 

туралы заңдарының анықтау мен тергеу органдарының, сондай-ақ жедел-iздестiру 

қызметiн жүзеге асыратын органдардың орындауы үшiн мiндеттi нормаларын қолдану 

мәселелерi бойынша; құқықтық статистиканың барлық субъектiлерi үшiн мiндеттi 

құқықтық статистика мен арнаулы есепке алу мәселелерi бойынша нормативтiк құқықтық 

актiлер;  

осы Заңға және Қазақстан Республикасының ӛзге де заң актiлерiне сәйкес басқа да 

нормативтiк құқықтық актiлер қабылдайды;  

4-2) жедел-iздестiру қызметiн, анықтау мен тергеудi жүзеге асыратын органдар 

шығаратын нормативтiк құқықтық актiлер бойынша келiсу туралы шешiм қабылдайды;  

5) прокуратураларды, прокуратура органдарының мекемелерiн құрады, қайта 

құрады және таратады, олардың құрылымын, құрылымдық бӛлiмшелердiң құқықтары мен 

мiндеттерiн, Қазақстан Республикасының Президентi бекiткен штат санының лимитi 

шегiнде прокуратура органдарындағы штат санын және еңбекақы тӛлеу қорын 

белгiлейдi;  

6) Республика Президентiне жоғары сыныпты шендер мен әскери атақтар беру үшiн 

кандидатуралар ұсынады;  

7) облыстардың прокурорларын және оларға теңестiрiлген прокурорларды, әскери 

прокурорларды, олардың орынбасарларын, аудандардың, қалалардың прокурорларын 

және оларға теңестiрiлген прокурорларды қызметке тағайындайды және қызметтен 

босатады;  

8) прокуратура органдарының қызметi туралы Республика Президентi алдында есеп 

бередi;  

9) белгiленген тәртiппен прокуратура органдарының қызметкерлерiне сыныптық 

шендер мен әскери атақтар бередi;  

10) прокуратура органдарының қызметкерлерiн Қазақстан Республикасының 

мемлекеттiк наградаларымен наградтауға және құрметтi атақтар беруге ұсынады;  

10-1) "Прокуратураның құрметтi қызметкерi" атағын бередi, осы атақты беру тәртiбi 

туралы Ереженi бекiтедi;  

11) прокуратура органдары қызметкерлерiнiң қару мен оқ-дәрi алу, сақтау, алып 

жүру және тасымалдау тәртiбiн айқындайды;  

11-1) Жоғарғы Соттың жалпы отырысының қарауына сот практикасының мәселелерi 

бойынша түсiндiрмелер беру туралы ұсыныстар енгiзедi;  

12) ӛзiне Қазақстан Республикасының заңдарында берiлген ӛзге де ӛкiлеттiктердi 

жүзеге асырады.  

 Бас прокуратура  

1. Қазақстан Республикасының Бас прокуратурасына Республиканың Бас Прокуроры 

басшылық етедi.  

2. Республиканың Бас Прокурорының бiрiншi орынбасары және орынбасарлары 

болады.  

3. Бас прокуратураның құрылымын және оның қызметкерлерiнiң ӛкiлеттiктерiн Бас 

Прокурор белгілейдi.  

4. Департаменттердің, басқармалар мен бӛлiмдердiң бастықтарын және олардың 

орынбасарларын, сондай-ақ аға кӛмекшiлердi, кӛмекшiлердi, ерекше тапсырмалар 

жӛнiндегi кӛмекшiлердi, департаменттердің, басқармалар мен бӛлiмдердiң аға 

прокурорлары мен прокурорларын Республиканың Бас Прокуроры қызметке 

тағайындайды және қызметтен босатады.  

5. Бас прокуратура:  

1) Республика прокуратура органдарының iс-қимылдарын олардың қызметiнiң негiзгi 

бағыттары бойынша үйлестiрiлуi мен орайластырылуын қамтамасыз етедi;  

2) Республикада заңдардың орындалуын, заңдылықтың жай-күйiн қадағалау 

практикасына талдау жасайды;  

3) прокурорлық қадағалауды жетiлдiру жӛнiнде ұсыныстар әзiрлейдi;  

4) Республика прокуратура органдарының заңдардың орындалуын қадағалау 

жӛнiндегi жұмысын бақылайды;  

5) заңдылық пен құқық тәртiбiн қамтамасыз етуде жедел-iздестiру қызметiн, 

анықтауды және тергеудi жүзеге асыратын басқа да республикалық құқық қорғау 

органдарымен ӛзара iс-қимыл жасайды және олардың қызметiн үйлестiрiп отырады;  

6) кадрлардың бiлiктiлiгiн арттыруды ұйымдастырады және жүргiзедi;  

7) норма шығарушылық қызметiне қатысады;  

8) халықаралық ынтымақтастық саласында прокуратура органдарының атынан 

ӛкiлдiк етедi. 

6. Қазақстан Республикасының Бас прокуратурасы жоспарлы тексерулер жүргізудің 

жыл сайынғы жиынтық жоспарын ағымдағы күнтізбелік жылдың 25 желтоқсанына дейінгі 

мерзімде Қазақстан Республикасы Бас прокуратурасының ресми сайтына 

орналастырады. 

  

Облыстардың прокурорлары  

Облыстардың прокурорлары және оларға теңестiрiлген прокурорлар:  

1) облыстық, қалалық, аудандық және оларға теңестiрiлген прокуратуралардың 

прокурорлық қадағалауды қамтамасыз ету жӛнiндегi қызметiне басшылық жасайды;  

2) бағынысындағы барлық қызметкерлерi үшiн мiндеттi бұйрықтар, ӛкiмдер, 

нұсқаулар шығарады. 

Облыстардың прокуратуралары  

1. Облыстардың прокуратураларына және оларға теңестiрiлген прокуратураларға 

Республика Президентiнiң келiсiмiмен Республиканың Бас Прокуроры бес жыл мерзiмге 

тағайындайтын тиiстi прокурорлар басшылық етедi.  

2. Облыстардың прокурорлары мен оларға теңестiрiлген прокурорлардың бiрiншi 

орынбасарлары мен орынбасарлары, аға кӛмекшiлерi мен кӛмекшiлерi болады. 

Облыстардың прокурорларының орынбасарлары облыстық прокуратуралардың тиiстi 

басқармаларының бастықтары болып тағайындалуы мүмкiн.  

3. Облыстардың прокуратураларында және оларға теңестiрiлген прокуратураларда 

басқармалар мен бӛлiмдер болады. Басқармалар мен бӛлiмдердiң бастықтары тиiсiнше 

облыстар прокурорларының аға кӛмекшiлерi және кӛмекшiлерi болып табылады. 

Басқармалар мен бӛлiмдерде аға прокурорлар мен прокурорлардың лауазымдары 

белгiленедi. 

Қалалық, аудандық және оларға теңестiрiлген ӛзге де прокурорлар мен 

прокуратуралар  

1. Қалалық, аудандық және оларға теңестiрiлген прокуратураларға Республиканың 

Бас Прокуроры бес жыл мерзiмге тағайындайтын тиiстi прокурорлар басшылық етедi.  

2. Қалалық, аудандық және оларға теңестiрiлген прокурорлардың орынбасарлары, аға 

кӛмекшiлерi мен кӛмекшiлерi болады.  

3. Қалалық, аудандық және оларға теңестiрiлген прокуратураларда бӛлiмдер құрылуы 

мүмкiн. 

Тӛменгi прокурорлардың жоғары тҧрған прокурорларға бағыныстылығы  

1. Прокурорлардың бағыныстылығы:  

1) жоғары тұрған прокурорлардың ұйымдастыру және қызмет мәселелерi жӛнiндегi 

нұсқауларының тӛменгi прокуратуралар үшiн мiндеттiлiгiн;  

2) тӛменгi прокурорлардың жоғары тұрған прокурорлар алдында қызмет мiндеттерiн 

орындауы үшiн жауапкершiлiгiн;  

3) жоғары тұрған прокурорлардың қажет болған жағдайларда тӛменгi прокурорлардың 

ӛкiлеттiгiн жүзеге асыруын;  

4) жоғары тұрған прокурорлардың тӛменгi прокурорлар актiлерiнiң күшiн жоюын, 

қайтарып алуын, ӛзгертуiн;  



әл-Фараби ҚазҰУ атындағы оқу әдістемелік кешен                                           стр. 24 из 37 

 

5) жоғары тұрған прокурорлардың тӛменгi прокурорлардың iс-әрекеттерi мен 

актiлерiне жасалған шағымдарды шешуiн қамтиды.  

2. Республиканың Бас Прокуроры тӛменгi прокурорлардың бағыныстылығының ӛзге 

де нысандарын белгiлеуi мүмкiн. 

Прокуратура органдарындағы алқалар  

1. Бас прокуратурада, облыстардың прокуратураларында және оларға теңестiрiлген 

прокуратураларда алқалар құрылады.  

2. Алқа отырыстарында прокуратура органдары қызметiнiң мәселелерi, сондай-ақ 

заңдардың бұзылуының анықталуына байланысты Бас Прокурордың, облыс 

прокурорының немесе оған теңестiрiлген прокурордың ұйғарымы бойынша заңды бұзған 

лауазымды адамдардың қатысуымен алқалы түрде қарауды қажет ететiн ӛзге де мәселелер 

қаралады.  

3. Алқа шешiмдерi оның мүшелерiнiң жалпы санының кӛпшiлiк даусымен 

қабылданады.  

4. Алқаның шешiмдерi тиiстi прокурорлардың бұйрықтарымен iске асырылады және 

прокуратура органдарының қызметкерлерi үшiн мiндеттi. Заңның бұзылуының 

анықталуына қарай прокурорлық қадағалау актiлерi қабылданады.  

5. Алқа жұмысының регламентiн және алқа мүшелерiнiң мәртебесiн Республиканың 

Бас Прокуроры айқындайды. 

 Прокуратураның қҧқықтық актiлерi 
1. Прокуратураның құқықтық актiлерiнiң жүйесiн:  

1) прокурорлық қадағалау актiлерi: наразылық, қаулы, ұйғарым, ӛтiнiш, санкция, 

нұсқау, ұсыным, заңға түсiндiрме;  

2) Прокуратураны ұйымдастыру және оның қызмет мәселелерiн реттейтiн актiлер: 

бұйрықтар, нұсқаулар, ӛкiмдер, ережелер, нұсқаулықтар құрайды.  

1-1. Нормативтiк құқықтық актiлердiң қолданылуын тоқтата тұратын прокурорлық 

қадағалау актiлерi жариялануға тиiс.  

2. Прокуратураның ережелерi мен нұсқаулықтары тиiстi прокурорлардың 

бұйрықтарымен бекiтiледi. 

Наразылық  

1. Прокурор Конституцияға, заңдарға және Республика Президентiнiң актiлерiне 

қайшы келетiн нормативтiк және ӛзге де құқықтық актiлерге, мемлекеттiк органдар мен 

лауазымды адамдардың шешiмдерi мен iс-әрекеттерiне наразылық жасайды.  

2. Наразылық оны шығарған органға немесе жоғары тұрған органға берiледi. 

Лауазымды адамның заңсыз шешiмдерi мен iс-әрекеттерiне наразылық нақ осындай 

тәртiппен жасалады.  

3. Прокурордың наразылығын тиiстi орган немесе лауазымды адам он күн мерзiм 

iшiнде қарауға тиiс. Орган немесе лауазымды адам наразылықтың қаралатын күнi туралы 

прокурорға хабарлауға мiндеттi. Наразылықтың сотта қаралу мерзiмi заңдарда 

белгiленедi.  

4. Наразылықта прокурор заңсыз актiнiң күшiн жоюды не оны Конституцияға және 

заңдарға сәйкес келтiрудi, сондай-ақ лауазымды адамның заңсыз әрекеттерiн тоқтатуды 

және бұзылған құқықты қалпына келтiрудi талап етедi.  

5. Прокурор наразылық жасалған актiнiң не iс-әрекеттiң орындалуын наразылық 

бойынша шешiм қабылданғанға дейiн тоқтата тұруға хақылы. Заңдарға жасалған 

наразылық олардың қолданылуын тоқтатпайды. 

Қаулы  

1. Заңның бұзылу сипатына қарай прокурор қылмыстық iс қозғау, тәртiптiк iс жүргiзу 

туралы, әкiмшiлiк құқық бұзушылық туралы iс жүргiзу жӛнiнде қаулы шығарады.  

2. Прокурор заңның қолданылуына тексерiс жүргiзу туралы, заңсыз құқықтық актiнi 

алдырып тастау, қарау, тұмшалау салу туралы, тыйым салу-шектеу сипатындағы 

шараларды жою немесе алып тастау туралы, күшiн тоқтата тұру туралы, прокурордың 

талабын мәжбүрлеп орындату туралы, жеткiзу (күштеп әкелу) туралы, сондай-ақ заңда 

кӛзделген басқа да реттерде қаулы шығарады.  

3. Прокурордың қаулысын уәкiлеттi орган немесе лауазымды адам заңмен белгiленген 

мерзiмде, ал мұндай мерзiм болмаған жағдайда, прокурор белгiлеген мерзiмде мiндеттi 

түрде орындауға тиiс. Қаулының орындалу нәтижелерi туралы прокурорға дереу 

хабарланады. Прокурордың қаулысын белгiленген мерзiмдерiнде орындамау Қазақстан 

Республикасы заңдарында кӛзделген жауаптылыққа әкеп соғады. 

  

Санкция  

1. Прокурор жазбаша түрде:  

2) қылмыстық iс жүргiзу заңдарында кӛзделген жағдайларда тiнтуге;  

3) айып тағылған адамды қызметтен шеттетуге, сезiк келтiрiлген немесе айып 

тағылған адамды сараптама жүргiзу үшiн медициналық мекемеге орналастыруға;  

4) Конституциямен және заңмен қорғалатын хат жазысу, телефонмен сӛйлесу, 

телеграф хабарлары мен почта жӛнелтiмдерi құпиясына, сондай-ақ тұрғын үйге қол 

сұғылмау құқығына қатысты жедел-iздестiру шаралары мен тергеу әрекетiн жүргiзуге;  

5) шетелдiктердi әкiмшiлiк тәртiппен аластау үшiн ұстауға;  

5-1) бейне-, аудиотехниканы немесе ӛзге де арнаулы техникалық құралдарды 

пайдалана отырып, сӛздердi жасырын тыңдау мен жазып алуға, телефондар және басқа да 

сӛйлесу құрылғылары арқылы жүргiзiлетiн сӛйлесулерді тыңдау мен жазып алуға;  

5-2) мемлекеттiк органдар мен олардың лауазымды адамдарының (Қазақстан 

Республикасы Ұлттық Банкiнiң және қаржы рыногы мен қаржылық ұйымдарды реттеу 

және қадағалау жӛнiндегi уәкiлеттi органның лауазымды адамдарын қоспағанда) банктiк 

құпиясы бар құжаттарға қол жеткiзуге;  

5-3) жеке және заңды тұлғалардың банктердегi ақшасы мен басқа да мүлкiне тыйым 

салу; 

5-4) Қазақстан Республикасының аумағында қылмыс жасаған және тергеуден 

жасырынып жүрген адамға қатысты халықаралық iздестiру жариялауға;  

6) тiкелей заңмен кӛзделген ӛзге жағдайларда санкция (келiсiм) бередi.  

2. Кӛрсетiлген iс-әрекеттердi жасауға санкция берудi немесе оны беруден бас тартуды 

прокурор санкция сұрауға негiз болған материалдарды зерделегеннен кейiн лауазымды 

адамның қаулысына қарар түрiнде немесе ӛзге жазбаша нысанда жиырма тӛрт сағаттың 

iшiнде ресiмдейдi.  

3. Адамның және азаматтың бостандық құқықтарын шектеуi мүмкiн жедел-iздестiру 

және ӛзге қызмет мәселелерi жӛнiндегi ведомстволық нормативтiк құқықтық актiлердiң 

қолданылуына келiсiм бередi. 

Нҧсқау  

1. Прокурор:  

1) қылмыстық iстердi қозғау мен тергеу жүргiзуге байланысты анықтама және тергеу 

органдарына;  

2) жедел-iздестiру қызметiн жүзеге асыратын органдарға;  

3) заңмен белгiленген ӛзге де жағдайларда нұсқау бередi.  

2. Республика Бас Прокурорының жедел-iздестiру қызметi, анықтама және тергеу 

мәселелерi жӛнiндегi нормативтiк сипаттағы нұсқауын барлық тергеу және анықтама 

органдары, жедел iздестiру қызметiн жүзеге асыратын органдар орындауға мiндеттi. 

Ӛтiнiш  

1. Прокурор заңға сәйкес бұзылған құқықтарды қалпына келтiру және мемлекеттiң, 

жеке және заңды тұлғалардың мүдделерiн қорғау үшiн сотқа талаптық ӛтiнiш жасауға 

хақылы.  

2. Прокурорлық қадағалау актiлерi қабылданбаған немесе олар заңда белгiленген 

мерзiмде қаралмаған жағдайларда прокурор органдар мен лауазымды адамдардың iс-

әрекеттерi мен актiлерiн жарамсыз деп тану туралы, сондай-ақ заңды бұзушылықты 

болдырмау туралы сотқа ӛтiнiш беруге құқылы. Прокурор наразылық келтiрiлген актiнiң 

күшiн арызды сот қарағанға дейiн ӛз қаулысымен тоқтата тұруға құқылы.  

3. Сотқа берiлген прокурорлық қадағалау актiлерiнiң қабылданбауына немесе 

қараусыз қалдырылуына байланысты ӛтiнiштi сот заңда белгiленген тәртiппен қарайды.  

4. Прокурордың ӛтiнiшiне мемлекеттiк баж бен ӛзге де алымдар салынбайды. 

Ҧйғарым  

1. Заңды бұзушылықты жою туралы жазбаша ұйғарымды прокурор енгiзедi және оны 

заңды бұзуға жол берген органға немесе лауазымды адамға, не жiберiлген заң 

бұзушылықты жоюға ӛкiлеттi органға немесе лауазымды адамға жiбередi. Eгep заңды бұзу 

ашық сипатта болып, адамның және азаматтың құқықтары мен бостандықтарына, сондай-

ақ заңды тұлғалардың, қоғам мен мемлекеттiң заңмен қорғалатын мүдделерiне елеулi зиян 

келтiруi мүмкiн болған және ол дереу жойылмайтын болған жағдайда, ұйғарым енгiзiледi. 

Ұйғарымды нормативтiк құқықтық актiлерге енгiзуге болмайды.  

2. Ұйғарымда Конституцияның, заңдар мен Республика Президентi актiлерiнiң 

бұзылған нормалары кӛрсетiлiп, құқық бұзушылықтың сипаты мен заң бұзушылықты жою 

жӛнiндегi шаралар туралы нақты ұсыныстар болуға тиiс.  

3. Ұйғарым прокурор белгiлеген мерзiмде мiндеттi түрде орындалуға тиiс. 

Ұйғарымның орындалуы туралы прокурорға дереу хабарланады. Прокурордың 

ұйғарымын орындамау Қазақстан Республикасының заңдарында кӛзделген жауаптылыққа 

әкеп соғады.  

4. Ұйғарымға жоғары тұрған прокурорға не сотқа шағым берiлуi мүмкiн. Ұйғарымға 

шағымның берiлуi оның орындалуын тоқтата тұрмайды.  

5. Жоғары тұрған прокурор немесе сот шағым бойынша шешiм қабылданғанға дейiн 

ұйғарымның орындалуын тоқтата тұра алады. 

 

Ҧсыныс  

1. Прокурор ӛз құзыретi шегiнде:  

1) заңдылықты бұзуды болдырмау туралы;  

2) қылмыс жасауға және басқа тәртiп бұзушылыққа ықпал еткен себептер мен 

жағдайларды жою туралы;  

3) Қазақстан Республикасының Конституциясына сәйкес қол сұғылмау құқығы бар 

адамдарды одан айыру мәселелерi бойынша;  

4) заңда белгiленген ӛзге жағдайларда ұсыныс енгiзедi.  

2. Ұсынысты лауазымды адам немесе орган заңдылықтың бұзылуын, сондай-ақ оларға 

ықпал еткен себептер мен жағдайларды жою туралы шараларды мiндеттi түрде қабылдай 

отырып, бiр ай мерзiмде қарауға тиiс. Прокурор ұсынысты қарауға қатысуға хақылы. 

Ұсынысты қараудың нәтижелерi және қолданылған шаралар туралы прокуратураға 

хабарланады. 

Заңды тҥсiндiру  

1. Органның немесе лауазымды адамның не азаматтың заңдарды бiлмеуi немесе дұрыс 

түсiнбеуi салдарынан оларды дұрыс қолданбауға әкелiп соғатын жеткiлiктi негiздер бар 

деп санаған ретте, прокурор заңның мазмұнын, ал қажет болған жағдайда заңды бұзғаны 

үшiн кӛзделетiн жауапкершiлiктi түсiндiредi.  

2. Құқықтық актiнiң жобасы заңға сәйкес келмеген жағдайда прокурор актiнi 

қабылдайтын органға немесе лауазымды адамға заңның талабын түсiндiредi. 

Прокурордың қҧқықтық актiлерiн мәжбҥрлеп орындату шаралары  

1. Прокурордың қаулылары мен ұйғарымдарын ӛз еркiмен орындамаған жағдайда, ол 

мүлкiнен мәжбүрлеп айыруды кӛздейтiндерiн қоспағанда, прокурордың талаптарын 

мәжбүрлеп орындату туралы қаулы шығаруға және оны орындау үшiн уәкiлеттi 

мемлекеттік органдарға жiберуге құқылы.  

2. Уәкiлеттi мемлекеттiк органдар прокурордың тиiстi қаулысын алған бойда оны 

орындауға дереу шаралар қолдануға мiндеттi.  

3. Лауазымды адамдар, азаматтар айғақтар беру үшiн прокуратура органдарына 

келуден бас тартқан жағдайда, прокурор ондай адамды прокуратура органдарына жеткiзу 

(күштеп әкелу) туралы қаулы шығаруға құқылы, оны жиырма тӛрт сағат iшiнде iшкi iстер 

органдары орындайды. 

Прокурорлық қадағалау актiлерiн жариялау  

Ӛз қызметiнiң жариялылығын қамтамасыз ету үшiн прокуратура органдары адамның 

және азаматтың конституциялық және заңмен қорғалатын ӛзге де құқықтарын, заңды 

тұлғалар мен мемлекеттiң мүдделерiн бұзған органдар мен лауазымды адамдардың заңсыз 

iс-әрекеттерi мен шешiмдерiне прокурорлық қадағалау актiлерiн мемлекеттiк бұқаралық 

ақпарат құралдарында жариялай алады. 

  

Адамның және азаматтың қҧқықтары мен бостандықтарының, заңды 

тҧлғалардың және мемлекеттiң мҥдделерiнiң сақталуын қадағалау 

Қадағалаудың мiндеттерi  

1) адамның және азаматтың құқықтары мен бостандықтарын, органдардың, 

ұйымдардың, лауазымды адамдар мен азаматтардың құқықтық актiлерi мен iс-

әрекеттерiнiң заңға сәйкес келуiн қамтамасыз ету;  

2) заңдылықтың кез келген бұзылуын, осындай заң бұзушылыққа ықпал еткен 

себептер мен жағдайларды анықтап, жою, бұзылған құқықтарды қалпына келтiру 

шараларын қолдану болып табылады.  

2. Прокуратура басқа мемлекеттiк органдарды алмастырмайды және ұйымдардың 

қызметi мен азаматтардың жеке ӛмiрiне араласпайды. 

Прокурордың ӛкiлеттiгi  

1. Қадағалауды жүзеге асыру кезiнде прокурор:  

1) жүргiзiлетiн тексерiс мәселелерi бойынша азаматтар мен лауазымды адамдарды 

шақыруға және олардан айғақтар алуға;  

2) қызметтiк куәлiгiн кӛрсетiп, мемлекеттiк органдардың, сондай-ақ меншiктiң барлық 

нысанындағы ұйымдардың аумағы мен үй-жайларына кедергiсiз кiруге;  

2-1) жүргiзiлетiн тексерiс мәселелерi жӛнiнде банктерден жеке және заңды 

тұлғалардың операциялары мен шоттары бойынша коммерциялық, банктiк және заңмен 

қорғалатын ӛзге де құпия болып саналатын мәлiметтердiң жариялануға болмайтын 

талаптарын сақтай отырып, мәлiметтер алуға;  

2-2) жасырын қылмыстарды анықтау мақсатында құзыреттi органдардан жедел-

iздестiру шараларын жүзеге асырып, олардың нәтижелерi туралы хабар берiп отыруды 

талап етуге;  

3) басшылардан және басқа да лауазымды адамдардан заңдылықтың жай-күйi және 

оны қамтамасыз ету жӛнiндегi қажеттi құжаттарды, материалдарды, статистикалық 

деректердi алуға;  

4) тексерiске қатысу және қорытынды беруi үшiн мамандарды тартуға;  

5) прокуратураға түскен материалдарға, арыздарға ӛзiнiң құзыретiне сәйкес тексерiс 

жүргiзудi талап етуге және бұлардың нәтижелерi туралы хабарлауды мiндеттеуге;  

6) қауiпсiздiктi және қадағалау қызметiн қамтамасыз ету үшiн тексерiстi жүзеге 

асыруға басқа да құқық қорғау органдарының қызметкерлерiн тартуға;  

6-1) сараптамалар тағайындауға;  

7) Қазақстан Республикасының заңдарында кӛзделген басқа да тексерiс әрекеттерiн 

жасауға құқылы.  

2. Тексерiс нәтижелерi бойынша прокурор:  

1) наразылық енгiзедi;  

2) заң бұзушылықты болдырмау жӛнiнде ұйғарым бередi;  

3) қылмысты iс қозғау, тәртiптiк iс жүргiзу немесе әкiмшiлiк құқық бұзушылық 

туралы iс жүргiзу, прокурордың талабын мәжбүрлеп орындау, жеткізу (күштеп әкелу) 

жӛнiнде қаулы шығарады, материалдық залалдың ӛтелу шараларын қолданады;  

4) адамның және азаматтың, заңды тұлғалар мен мемлекеттiң құқықтары мен заңды 

мүдделерi бұзылған жағдайда заңдардан басқа заңсыз актiнiң күшiн тоқтата тұрады;  

5) мемлекеттiк органдар мен олардың лауазымды адамдары енгiзген тыйым салу-

шектеу сипатындағы шаралардың күшiн жояды немесе алып тастайды;  

6) мемлекеттiң, жеке және заңды тұлғалардың құқықтары мен олардың заңмен 

қорғалатын мүдделерiн сақтауды соттан ӛтiнедi;  

7) органға немесе лауазымды адамға заңдылықты бұзуды болдырмау туралы ұсыныс 

енгiзедi.  

 

Сотта мемлекеттiң мҥддесiн бiлдiру 
Прокурордың сотта iс қараудағы құзыретi  

1. Қылмыстық, азаматтық немесе ӛзге де сот iсiн жүргiзу барысында сотта мемлекет 

мүддесiн бiлдiре отырып, прокурор осы Заңға, сондай-ақ Республиканың қылмыстық iстер 

жүргiзу, азаматтық iстер жүргiзу және ӛзге де заңдарына сәйкес шағым (кассациялық) 

және қадағалау тәртiбiмен ӛз ӛкiлеттiгiн жүзеге асырады.  

2. Соттың (судьяның) iс бойынша шешiмiмен, үкiмiмен немесе ӛзге қаулысымен оның 

заңға сәйкессiздiгi немесе негiзсiздiгi себептi келiспеген жағдайда, прокурор iстi қайта 

қарау немесе құқықтық актiнiң күшiн жою не ӛзгерту туралы жоғары тұрған сотқа 

наразылық беруге хақылы. 

 

 

 

Соттың заңды кҥшiне енбеген қаулыларына наразылық жасау  

Прокурор ӛзiнiң iстiң сотта қаралуына қатысу-қатыспауына қарамастан, соттың 

(судьяның) заңды күшiне енбеген заңға сәйкес келмейтiн немесе негiзсiз шешiмiне, үкiмi 

мен ӛзге де қаулысына жоғары тұрған сотқа наразылық беруге хақылы. 

Соттың заңды кҥшiне енген қаулыларына наразылық жасау  

1. Прокурор соттың заңды күшiне енген шешiмдерi, үкiмдерi және ӛзге қаулылары 

бойынша iстердi ӛз құзыретiнiң шегiнде соттан талап етiп алдыруға хақылы.  

2. Соттың заңды күшiне енген шешiмi, үкiмi мен ӛзге қаулысы заңға сәйкес келмейтiн 

немесе негiзсiз болған жағдайда, прокурор қадағалау тәртiбiмен наразылық жасайды. Егер 

наразылық жасау оның құзыретiнiң шегiнен асып кететiн болса, онда тиiстi прокурор 

наразылық жасау жӛнiнде жоғары тұрған прокурорға ұсыныс айтып, ӛтiнiш жасайды.  

3. Прокурордың соттың заңды күшiне енген шешiмiне, үкiмi мен ӛзге де қаулыларына 

наразылық жасау және орындалуын тоқтата тұру жӛнiндегi ӛкiлеттiгi заңмен 

айқындалады. 

Республика Жоғарғы Сотының нормативтiк қаулысына наразылық жасау  

Республиканың Бас Прокуроры Республика Жоғарғы Сотының нормативтiк 

қаулысының Конституцияға және заңдарға сәйкес келмеу негiздерi бойынша Республика 

Жоғарғы Сотының жалпы отырысына наразылық енгiзедi. 

 

 Жедел-iздестiру қызметiне қадағалаудың мазмҧны мен мәнi  

Жедел-iздестiру қызметiн жүзеге асыру, жедел-iздестiру шараларын жүргiзу 

барысында адамның және азаматтың құқықтары мен бостандықтарының сақталуы, 

сондай-ақ жедел-iздестiру қызметiн жүзеге асыруға ӛкiлеттi органдар мен лауазымды 

адамдардың актiлерi мен iс-әрекеттерiнiң заңдылығы қадағалаудың мәнi болып табылады. 

Прокурордың жедел-iздестiру қызметiнде заңдылықты қамтамасыз ету жӛнiндегi 

ӛкiлеттiгi  

Жедел-iздестiру қызметiне қадағалауды жүзеге асыра отырып, прокурор:  

1) жедел-iздестiру қызметiнiң тоқтатылған немесе жүргiзiлiп жатқан iстерiн, жедел-

iздестiру қызметiнiң барысы туралы материалдарды, құжаттар мен басқа да қажеттi 

мәлiметтердi алады, бұған жедел-iздестiру қызметiн жүзеге асыратын органдарда 

жасырын негiзде қызмет ететiн немесе қызмет еткен азаматтардың жеке басы туралы 

мәлiметтер қосылмайды;  

2) жедел-iздестiру қызметiн жүзеге асыратын органдардың арнайы жедел-iздестiру 

шараларын ӛткiзу заңдылығын тексередi;  

3) жедел-iздестiру қызметiн жүзеге асыратын органдардың лауазымды адамдарының 

iс-әрекеттерi мен шешiмдерiне жасалған шағымдар мен ӛтiнiштердi қарайды;  

4) жедел-iздестiру қызмет жүзеге асыратын органдар шығарған жедел-iздестiру 

шараларын ұйымдастыру мен ӛткiзу тактикасын реттейтiн, Конституцияға, заңдарға және 

Республика Президентiнiң актiлерiне қайшы келетiн нормативтiк құқықтық актiлерге 

наразылық жасайды;  

5) жедел-iздестiру қызметiн жүзеге асырған кезде заңның, адамның және азаматтың 

құқықтары мен бостандықтарының бұзылғаны анықталған жағдайда ӛзiнiң қаулысымен 

жедел-iздестiру шараларын тоқтатады;  

6) жедел-iздестiру шараларын жүзеге асырған кезде құқыққа қарсы әрекеттерге жол 

берген қызметкерлер жӛнiнде қылмыстық және тәртiптiк iс қозғау туралы қаулы 

шығарады;  

7) жедел-iздестiру қызметiнiң заңдылығына қадағалауды жүзеге асырған кезде заңды 

бұзудың анықталған фактiлерi бойынша прокурорлық қадағалаудың осы Заңда кӛзделген 

ӛзге де актiлерiн шығарады;  

8) заңсыз ұсталған адамдарды босатады;  

9) қажет болған кезде жедел-iздестiру қызметiн жүзеге асыратын органдар 

басшыларынан заң бұзушылықты жою мақсатында ӛздерiне бағынысты органдарда 

тексерiс жүргiзудi талап етедi;  

10) заңдарда белгiленген жағдайларда жедел-iздестiру шараларын жүргiзуге санкция 

бередi. 

Жедел-iздестiру қызметiнiң заңдылығына қадағалауды жҥзеге асыратын 

прокурорлар  

Жедел-iздестiру қызметiнiң заңдылығына қадағалауды Республиканың Бас Прокуроры 

және ӛзге прокурорлар заңдарда белгiленген құзыретi шегiнде жүзеге асырады. 

 Тергеу мен анықтама заңдылығына қадағалаудың мазмҧны мен мәнi  

Прокурор анықтама мен тергеу органдарының актiлерi мен қызметiнiң заңға 

сәйкестiгiне, жасалған қылмыстар және тергеу жүргiзу туралы ӛтiнiштер мен хабарларды 

шешудiң заңдарда белгiленген тәртiбiнiң сақталуына қадағалауды жүзеге асырады. 

Прокурордың анықтама мен тергеу заңдылығын қамтамасыз ету жӛнiндегi 

ӛкiлеттiгi  

1. Анықтама мен тергеудiң заңдылығына қадағалауды жүзеге асыра отырып, 

прокурор:  

1) анықтама мен тергеу органдарынан тексерiс үшiн қылмыстық iстердi, жасалған 

қылмыстар, жедел-iздестiру қызметiнiң, анықтаманың, тергеудiң барысы туралы 

құжаттарды, материалдар мен ӛзге мәлiметтердi алады;  

2) жасалған немесе әзiрленiп жатқан қылмыстар туралы ӛтiнiштер мен хабарларды 

қабылдағанда, тiркегенде, шешкенде заңдылықтың сақталуын тексередi;  

3) қылмыстық қудалау органының айыпталушыны, сезіктіні қамауға алуға және 

күзетпен ұстауға немесе үйде қамауда ұстауға санкция беру туралы ӛтінішін қолдайды не 

қолдаудан бас тартады; 

4) қажет болған жағдайларда қылмыстық iс қозғайды, қылмысты iстерге тергеу 

жүргiзу жӛнiнде жазбаша нұсқаулар бередi;  

5) тергеушiлер мен анықтама жүргiзушi адамдардың заңсыз қаулыларының күшiн 

жояды;  

6) егер анықтама мен тергеу барысында процеске қатысушылар мен басқа да 

азаматтардың құқықтарының бұзылуына, тергеудiң заңсыз әдiстерiне жол берiлсе, кiнәлi 

адамдардың жауапкершiлiгi туралы мәселе қояды;  

7) тергеу мен анықтама толық болмаған, сондай-ақ тергеу мен анықтама барысында 

заңдылықтың бұзылуына жол берiлгенi белгiлi болған жағдайларда, қылмыстық iстердi 

қосымша тергеуге қайтарады немесе оны толық кӛлемiнде не нақтылы адамдарға қатысты 

тоқтатады;  

8) анықтама мен тергеу органдарынан келiп түскен қылмыстық iстердi түптеп қарау 

үшiн сотқа жiбередi;  

9) қажет болған жағдайларда тергеу бӛлiмшелерi мен анықтама органдары 

басшыларынан оларға бағынысты органдарда заңды бұзушылықты жою, қылмыстардың 

толық ашылуын қамтамасыз ету мақсатында тексерiс жүргiзудi талап етедi;  

10) анықтама жүргiзушi адамның, тергеушiнiң анықтама мен тергеу органдары 

басшыларының iс-әрекеттерi мен шешiмдерiне жасалған шағымдарды қарайды;  

11) бұлтартпау шарасы ретiнде қамауға алуға шешiм жасалған адамдарды қамауда 

ұстаудың заңдарда белгiленген тәртiбi мен шартының сақталуын тексередi;  

11-1) Қазақстан Республикасының аумағында қылмыс жасаған және тергеуден 

жасырынып жүрген адамға қатысты халықаралық iздестiру жариялауға санкция бередi;  

12) заңмен белгiленген ӛзге де ӛкiлеттiктердi жүзеге асырады.  

2. Прокурордың ӛз құзыретi шегiндегi нұсқаулары жазбаша нысанда берiледi және ол 

анықтама мен тергеу жүргiзетiн адам үшiн мiндеттi. 

  

Әкiмшiлiк iс жҥргiзудiң заңдылығын қадағалаудың мазмҧны мен мәнi  

Әкiмшiлiк iс жүргiзудiң заңдылығына қадағалауды прокуратура:  

1) әкiмшiлiк құқық бұзушылық жӛнiнде, сондай-ақ iстердi қарау мен әкiмшiлiк құқық 

бұзушылық жасағаны үшiн жазалау шараларын белгiлеген кезде заңдардың дәл әрi 

бiрыңғай қолданылуын қамтамасыз ету;  

2) әкiмшiлiк құқық бұзушылық туралы заңдарды қолданған кезде адамның және 

азаматтың, лауазымды адамдар мен ұйымдардың бұзылған құқықтары мен заңды 

мүдделерiн қалпына келтiру;  

3) азаматтардың әкiмшiлiк құқық бұзушылық жӛнiнде жүргiзiлген iстерге байланысты 

кез келген актiге шағымдану құқығын қамтамасыз ету;  

4) әкiмшiлiк құқық бұзушылық туралы заңдарды қолданған кезде заңдарды бұзуға 

кiнәлi адамдарға шара қолдану мақсатында жүзеге асырады. 

Прокурордың әкiмшiлiк iс жҥргiзу заңдылығын қамтамасыз ету жӛнiндегi 

ӛкiлеттiгi  

Әкiмшiлiк iс жүргiзудiң заңдылығына қадағалауды жүзеге асыра отырып, прокурор:  

1) уәкiлдi лауазымды адамдар мен органдардан әкiмшiлiк құқық бұзушылық туралы 

мәлiметтердi, құжаттар мен iстердi талап етуге;  

2) құзыретiне әкiмшiлiк құқық бұзушылық туралы iстердi қарау мен жаза қолдану 

кiретiн лауазымды адамдар мен органдардың iс-әрекеттерi мен шешiмдерiне берiлген 

шағымдарды қарауға;  

3) азаматтарды әкiмшiлiк ұстау мен қамаудың заңдылығын, сондай-ақ әкiмшiлiк 

құқық бұзушылыққа ықпал етудiң ӛзге де шараларының негiздiлiгiн тексеруге;  

4) әкiмшiлiк құқық бұзушылық туралы iстердi қарауға қатысуға, ӛтiнiштер жасауға, 

iстi қарау кезiнде туындаған мәселелер бойынша қорытындылар беруге;  

5) әкiмшiлiк жаза қолдану туралы қаулылардың орындалуын тексеруге;  

6) азаматтардың құқықтары мен бостандықтарын, жеке және заңды тұлғалар мен 

мемлекеттiң заңды мүдделерiн бұзуға жол берген лауазымды адамдарды жауапкершiлiкке 

тарту жӛнiнде шаралар қолдануға;  

7) әкiмшiлiк құқық бұзушылық туралы iстер жӛнiнде iс жүргiзудi қозғауға;  

8) заңда кӛзделген басқа да iс-әрекеттердi жасауға хақылы. 

 Прокурордың әкiмшiлiк iс жҥргiзуде заңдылықты қамтамасыз ету жӛнiндегi 

актiлерi  

Тексерiс нәтижелерi бойынша прокурор:  

1) сотқа, ӛзге ӛкiлеттi органға немесе лауазымды адамға әкiмшiлiк құқық бұзушылық 

туралы қаулыға немесе шешiмге наразылық енгiзуге;  

2) уәкiлдi лауазымды адамдар мен органдарға (соттан басқа) iске қосымша тексеру 

жүргiзу туралы жазбаша нұсқаулар беруге;  

3) уәкiлдi органдардан ӛздерiнiң бақылауындағы немесе қарауындағы ұйымдарға 

тексеру жүргiзудi талап етуге;  

4) заңмен белгiленген жағдайларда әкiмшiлiк құқық бұзушылық туралы iс жүргiзудi 

тоқтатуға;  

5) әкiмшiлiк құқық бұзушылық туралы қаулының немесе шешiмнiң орындалуын 

тоқтата тұруға;  

6) әкiмшiлiк жолмен заңсыз ұсталған адамды босату туралы қаулы шығаруға;  

7) жеке тұлғалардың, заңды тұлғалардың және мемлекеттiң құқықтары мен заңды 

мүдделерi бұзылған жағдайларда ӛз мiндеттерiн орындауға байланысты ӛкiлеттi 

мемлекеттiк органдардың лауазымды адамдары қолданған тыйым салу немесе шектеу 

сипатындағы кез келген шараларды алып тастау туралы қаулы шығаруға немесе талап 

қоюға;  

8) әкiмшiлiк құқық бұзушылық туралы iс қозғау жӛнiнде қаулы шығаруға хақылы. 

Атқарушылық iс жҥргiзудiң заңдылығына қадағалаудың мазмҧны мен мәнi  

Прокурор:  

1) сот тағайындаған жазалау мен мәжбүр ету сипатындағы ӛзге де шаралардың 

атқарылуы кезiнде адамдардың бас бостандығынан айыру орындарында болуының 

заңдылығын;  

2) аталған мекемелерде сотталған адамдарды ұстаудың заңда белгiленген тәртiбі мен 

шарттарының сақталуын, олардың құқықтары мен бостандықтарының қорғалуын;  

3) бас бостандығынан айыруға қатыссыз жазаларды атқарудың заңдылығын;  

4) азаматтық, шаруашылық және ӛзге iстер жӛнiндегi сот шешiмдерiн атқару 

заңдылығына қадағалауды жүзеге асырады. 

Прокурордың атқарушылық iс жҥргiзудiң заңдылығын қамтамасыз ету 

жӛнiндегi ӛкiлеттiктерi  

Атқарушылық iс жүргiзудiң заңдылығына қадағалауды жүзеге асыра отырып, 

прокурор ӛз құзыретi шегiнде:  

1) адам құқықтары туралы, қамалғандар мен сотталғандарға мейiрбандық тұрғыдан 

қарау жӛнiнде Конституцияның, заңдардың және Қазақстан Республикасы халықаралық 

шарттарының дәл және бiрыңғай қолданылуын талап етуге;  

2) азаматтың, мемлекеттiң құқықтары мен мүдделерiн қорғау бойынша, сондай-ақ 

прокурордың талабы мен ӛтiнiштерi бойынша атқарушылық iстер жүргiзiлуiн талап етуге 

және тексеруге;  

3) сот тағайындаған жазалау және мәжбүр ету сипатындағы ӛзге де шараларды 

атқарушы бас бостандығынан айыру орындары мен мекемелерiнде тексеру мақсатымен 

кез келген уақытта болуға;  

4) ұсталғандардан, қамалғандардан, сотталғандар мен мәжбүр ету сипатындағы 

шаралар қолданылған адамдардан жауап алуға;  

5) осы адамдарды ұстауға, қамауға, жазасын ӛтеуге, сондай-ақ оларға мәжбүр ету 

сипатындағы шараларды қолдануға негiз болған құжаттарды талап етуге;  

6) мәжбүр ету шараларын атқарушы бас бостандығынан айыру орындарында немесе 

мекемелерiнде заңсыз отырған әрбiр адамды ӛз қаулысымен дереу босатуға;  

7) бас бостандығынан айыру орындарында жазасын ӛтеп жатқан адамдарға заңды бұза 

отырып, қолданылған тәртiптiк шаралардың күшiн жоюға, оларды ӛз қаулысымен 

айыптық изолятордан, камералық үлгiдегi орындардан немесе карцерден қамаудан 

босатуға;  

8) заңда белгiленген жағдайларда жазалауды атқарушы мекемелер әкiмшiлiгiнiң 

актiлерiн санкциялауға хақылы.  

8-1) заңдарда белгiленген жағдайларда атқарушылық iс жүргiзу органдарының 

борышкердiң банктердегi немесе банк операцияларының жекелеген түрлерiн жүзеге 

асыратын ұйымдардағы ақшасына және басқа мүлкiне тыйым салу туралы актiлерiне 

санкция беруге құқылы. 

 Қылмыстық қудалау 
Қылмыстық қудалау шегi  

Прокуратура Конституцияға сәйкес осы Заңмен және қылмыстық-iс жүргiзу 

заңдарымен белгiленген тәртiп пен шекте қылмыстық қудалауды жүзеге асырады. 

Қылмыстық қудалау жӛнiндегi ӛкiлеттiк  

Қылмыстық қудалауды жүзеге асыра отырып, прокурор:  

1) оқиға болған жердi қарауға қатысуға, сараптама тағайындауға, сондай-ақ 

қылмыстық iс қозғау туралы мәселенi шешу үшiн қажеттi басқа да iс-әрекеттер жасауға 

хақылы;  

2) қылмыстық iс қозғайды немесе қылмыстық iс қозғауға рұқсат беруден бас тартады;  

3) анықтама немесе алдын ала тергеу жүргiзу үшiн тиiстi органға прокуратура 

қозғаған қылмыстық iстердi бередi;  

4) заңда кӛзделген жағдайларда жедел-iздестiру қызметiн, анықтау мен тергеудi 

жүзеге асыратын лауазымды адамдардың жасайтын iс-әрекетiне санкция бередi;  

5) жекелеген тергеу әрекеттерi бойынша iс жүргiзуге қатысады;  

6) қол сұғуға болмайтын құқыққа ие адамды қылмыстық жауапкершiлiкке тартуға 

келiсiм алу үшiн ұсыныс енгiзедi;  

7) iстi сотқа жiбередi. 

Iстi сотқа жiберу  

1. Айыптау қорытындысымен келiп түскен қылмыстық iстi зерделеу кезiнде прокурор 

немесе оның орынбасары анықтама мен тергеу органдарының заңдардың талаптарын 

сақтауын және айыптыны сотқа беру үшiн негiздердiң жеткiлiктi екенiн тексеруге 

мiндеттi.  

2. Қылмыстық iстi сотта қарау үшiн жеткiлiктi негiздер болған жағдайда прокурор 

немесе оның орынбасары iстi сотқа жiбередi.  

3. Iстi сотқа жiберген ретте прокурор:  

1) iстiң жүргiзiлуiн тоқтатуға немесе адамға қатысты қудалауды тоқтатуға;  

2) айыптау қорытындысынан жекелеген айыптау тармақтарын алып тастауға, 

жеңiлiрек ауыр қылмыс туралы заңды қолдануға;  

3) тыю шарасын таңдап алуға, ӛзгертуге немесе жоққа шығаруға;  

4) қосымша тергеу жүргiзу үшiн қылмыстық iстi қайтаруға хақылы. 

  

 Прокуратура органдарындағы қызмет, прокуратура органдары қызметкерлерiн 

әлеуметтiк және қҧқықтық қорғау 
Прокурорлар, прокуратура органдарының қызметкерлерi. Прокуратура органдарына 

қызметке кiретiн адамдарға қойылатын талаптар  

1. Прокурор - ӛз құзыретi шегiнде заңдардың, Қазақстан Республикасы Президентi 

жарлықтарының, ӛзге де нормативтiк құқықтық актiлердiң дәл және бiрыңғай 

қолданылуын, жедел-iздестiру қызметiнiң, анықтаудың, тергеудiң, әкiмшiлiк және 

атқарушылық iс жүргiзудiң заңдылығын қадағалауды, сотта мемлекет мүдделерiнiң ӛкiлi 

болуды, сондай-ақ заңда белгiленген жағдайларда, тәртiп пен шекте қылмыстық 

қудалауды жүзеге асыратын лауазымды адам.  

Прокурорлар мыналар болып табылады: Республиканың Бас Прокуроры, оның бiрiншi 

орынбасары мен орынбасарлары, аға кӛмекшiлерi мен кӛмекшiлерi, ерекше тапсырмалар 

жӛнiндегi кӛмекшiлерi, прокуратура органдары департаменттерiнiң, басқармалары мен 

бӛлiмдерiнiң бастықтары және олардың орынбасарлары, барлық тӛмен тұрған 

прокурорлар, олардың орынбасарлары, аға кӛмекшiлерi мен кӛмекшiлерi, қадағалау 

саласындағы прокурорлар, прокуратура органдарының аға прокурорлары және 

басқармалары мен бӛлiмдерiнiң прокурорлары, сондай-ақ әскери, уәкiлеттi және арнаулы 

прокурорлар.  

2. Прокуратура органдарының қызметкерлерi мыналар: прокурорлар қызметiне 

аттестациядан ӛткен адамдар және тiкелей ғылыми-зерттеу немесе оқытушылық жұмыс 

жүргiзетiн прокуратура ғылыми ұйымдардың және білім беру ұйымдарының 

аттестациядан ӛткен қызметкерлерi.  

3. Әскери, табиғат қорғау, кӛлiк, сондай-ақ арнайы объектiлердiң прокуратуралары 

мамандандырылған прокуратуралар болып ұғынылады.  

4. Прокуратура органдарына қызметке алу мемлекеттiк қызметшiлер кадрлары 

туралы республикалық деректер орталығына алдын-ала сұрау салынған және азаматтар 

мiндеттi арнаулы тексеруден ӛткен жағдайда жүзеге асырылады.  

5. Бұрын сотталған және қылмыстық жауапкершiлiктен ақталмаған негiздер бойынша 

босатылған, сондай-ақ мемлекеттiк қызметтен, ӛзге де құқық қорғау органдарынан, соттар 

мен әдiлет органдарынан жағымсыз қылықтары бойынша босатылған адамдар 

прокуратура органдарына қызметке қабылдануға тиiс емес.  

6. Прокуратура органдары қызметкерлерiнiң лауазымына денсаулық жағдайына 

қарай прокуратура органдарында қызмет ӛткеруге жарамды, әдетте, жоғары бiлiмi бар 

Қазақстан Республикасының азаматтары қабылдана алады. Оларды қызметке 

тағайындағанда сынақ мерзiмi белгiленуi мүмкiн.  

7. Прокурорлар болып жоғары заң бiлiмi бар, қажеттi iскерлiк және моральдық 

қасиеттерге ие, денсаулық жағдайына қарай прокуратура органдарында қызмет ӛткеруге 

жарамды азаматтар тағайындала алады. Әскери прокурорлар сонымен бiрге әскери 

қызметшiлер болуы керек, оларға әскери қызмет және Қазақстан Республикасы Қарулы 

Күштерi әскери қызметшiлерiнiң мәртебесi туралы Қазақстан Республикасының заңдары 

толық кӛлемде қолданылады.  

8. Облыстардың прокурорлары мен оларға теңестiрiлген прокурорлар лауазымына, 

аудандық, қалалық және оларға теңестiрiлген прокурорлар лауазымына 25 жасқа толған, 

прокуратура органдарында кемiнде үш жылдық жұмыс стажы бар адамдар 

тағайындалады.  

9. Прокуратура органдарының қызметкерлерi үш жылда бiр рет аттестациядан 

ӛткiзiледi. Аттестация тәртiбiн Қазақстан Республикасының Бас Прокуроры белгiлейдi.  

10. Прокуратура органдарына қызметке тұңғыш рет тағайындалған адам ант бередi, 

оның мәтiнiн Республика Президентi бекiтедi.  

11. Прокуратура органдарында қызмет ӛткеру тәртiбi Қазақстан Республикасының 

Президентi бекiтетiн Қазақстан Республикасының прокуратура органдарында қызмет 

ӛткеру туралы ережемен реттеледi. 

Прокуратура органдары қызметкерлерiнiң сыныптық шендерi, әскери атақтары 

және нысанды киiмi  

1. Прокуратура органдарының қызметкерлерiне атқаратын қызметiне, бiлiктiлiгiне 

және арнаулы қызметтегi стажына сәйкес мынадай сыныптық шендер немесе әскери 

атақтар берiледi:  

жоғары сыныпты мемлекеттiк әдiлет кеңесшiсi;  

1-сыныпты мемлекеттiк әдiлет кеңесшiсi, әдiлет генерал-полковнигі;  

2-сыныпты мемлекеттiк әдiлет кеңесшiсi, әдiлет генерал-лейтенанты;  

3-сыныпты мемлекеттiк әдiлет кеңесшiсi, әдiлет генерал-майоры;  

аға әдiлет кеңесшiсi, әдiлет полковнигi;  

әдiлет кеңесшiсi, әдiлет подполковнигi;  

кiшi әдiлет кеңесшiсi, әдiлет майоры;  

1-сыныпты заңгер, әдiлет капитаны;  

2-сыныпты заңгер, әдiлет аға лейтенанты;  

3-сыныпты заңгер, әдiлет лейтенанты;  

кiшi заңгер.  

2. Жоғары сыныпты мемлекеттiк әдiлет кеңесшiсiнiң, 1, 2 және 3сыныпты мемлекеттiк 

әдiлет кеңесшiлерiнiң сыныптық шендерiн, әдiлет генералдарының әскери атақтарын 

Қазақстан Республикасының Президентi бередi.  

3. Прокуратура органдарының сыныптық шендер немесе әскери атақтар берiлген 

қызметкерлерi нысанды киiммен тегiн қамтамасыз етiледi.  

4. Нысандары мен айырым белгiлерiнiң үлгiлерi, нысанды киiмдi киiп жүрудiң тәртiбi 

және қамтамасыз ету нормасы, сондай-ақ сыныптық шендердi немесе әскери атақтар беру 

және олардан айыру тәртiбi Қазақстан Республикасының Президентi бекiтетiн 

Прокуратура органдарында қызмет ӛткеру туралы ережемен белгiленедi.  

5. Сыныптық шендерi немесе әскери атақтары бар адамдарға Қазақстан 

Республикасының заңдарына сәйкес сыныптық шендерi үшiн қосымша ақы немесе әскери 

атақтары бойынша айлықақы белгiленедi. 

 Прокуратура органдары қызметкерлерiн қҧқықтық қорғау  

1. Прокуратура органдарының қызметкерлерi мемлекеттiк ӛкiмет ӛкiлдерi болып 

табылады және мемлекеттiң қорғауында болады.  

2. Прокурордың заңды талаптарын орындамау, прокурорды немесе оның отбасы 

мүшелерiн оның қызмет бабындағы жұмысына байланысты қорлау, қорқыту, күш кӛрсету 

немесе олардың ӛмiрiне, денсаулығына, мүлкiне қол сұғу, прокурордың қызметтiк 

мiндетiн орындауына кедергi келтiретiн басқа да әрекеттер заңда белгiленген 

жауапкершiлiкке әкелiп соғады.  

3. Прокурор жасаған әкiмшiлiк құқық бұзу фактiсi туралы хабарды кез келген тексеру 

прокуратура органдары ӛкiлдерiнiң қатысуымен жүзеге асырылады.  

4. Қызметтiк мiндеттерiн атқару кезiнде заңда кӛзделген жағдайларды қоспағанда, 

прокурорды әкiмшiлiк жолмен ұстауға, жеке басын тексерiп қарауға, оның заттары мен 

пайдалануындағы кӛлiгiн тексерiп қарауға жол берiлмейдi. 

 Атыс қаруын қолдану және арнайы құралдарды пайдалану  

1. Прокуратура органдары қызметкерлерiнiң:  

1) атыс қаруы мен оқ-дәрiлер алуға, ӛзiмен алып жүруге және сақтауға;  

2) Республиканың Бас Прокуроры белгiлеген тәртiппен қажеттi қорғаныс пен аса 

керек жағдайларда атыс қаруын қолдануға құқығы бар.  

2. Қару қолданған барлық жағдайларда прокуратура органының қызметкерi 

айналадағы азаматтардың қауiпсiздiгiн қамтамасыз ету, зардап шеккендерге шұғыл 

медициналық кӛмек кӛрсету және жоғары тұрған прокурорға хабарлау үшiн қажеттi 

шараларды қолдануға мiндеттi. 

 Еңбектi қҧқықтық реттеу  

Мыналардың:  

1) прокуратура органдары қызметкерлерінің еңбек қатынастары осы Заңда, 

Прокуратура органдарында қызметтен ӛту туралы ережеде, сондай-ақ, осы Заңға қайшы 

келмейтін бӛлігінде мемлекеттік қызмет туралы заңнамада кӛзделген ерекшеліктер 

ескеріле отырып, Қазақстан Республикасының еңбек заңнамасымен реттеледі; 

2) прокуратура органдары қызметкерлерінің еңбек қатынастары Қазақстан 

Республикасының еңбек заңнамасымен, Қазақстан Республикасының мемлекеттік қызмет 

туралы заңнамасымен реттеледі. 

Прокуратура қызметкерлерiн материалдық және әлеуметтiк қамсыздандыру  

1. Прокуратура органдары қызметкерлерiне еңбекақы тӛлеу Қазақстан 

Республикасының Президентi бекiтетiн Қазақстан Республикасының мемлекеттiк бюджет 

есебiнен қамтылған органдары қызметкерлерiне еңбекақы тӛлеудiң бiрыңғай жүйесi 

негiзiнде белгiленедi.  

2. Прокуратура органдарының қызметкерлерiне жыл сайын күнтiзбелiк отыз күн 

мӛлшерiнде еңбек демалысы берiледi.  

3. Прокуратура органдарының қызметкерлерi қызметтiк тұрғын үй қорынан бiрiншi 

кезекте тұрғын алаңмен қамтамасыз етiлу құқығын пайдаланады.  

4. Күнтiзбелiк он жылдан астам қызмет атқаратын прокуратура органдары 

қызметкерлерiнiң тұрақты тұрып жатқан қызметтiк үй-жайлары осы аталған 

қызметкерлердiң қалауы бойынша оларға және олардың отбасыларына жалға алу шарты 

бойынша берiледi немесе жеке меншiгiне қалдық құны бойынша сатылады.  

5. Прокуратура органдарының қызметкерлерi мен зейнеткерлерi басқа үй-жай 

берiлмейiнше, қызметтiк үй-жайларынан шығарылуға тиiс емес.  

6. Прокуратура органдарының қызметкерi қызметтiк мiндеттерiн орындау кезiнде 

қаза тапқан жағдайда қаза тапқан адамның отбасы ол қаза тапқан күннен бастап бiр 

http://demoji/30104713/#SUB0


әл-Фараби ҚазҰУ атындағы оқу әдістемелік кешен                                           стр. 36 из 37 

 

жылдан кешiктiрiлмей, заңда белгiленген шарт пен тәртiп бойынша мемлекеттiк тұрғын 

үй қорынан тұрғын алаң алуға құқылы.  

7. Прокуратура органының қызметкерi қызметтiк мiндеттерiн атқару кезiнде немесе 

қызметтен босағаннан кейiн бiр жыл iшiнде қызметтiк мiндетiн атқару кезiндегi 

мертiгудiң немесе жарақаттың салдарынан қаза тапқан (қайтыс болған) жағдайда оның 

асырауындағы адамдар мен мұрагерлерiне Қазақстан Республикасының Yкiметi 

белгiлеген тәртiппен соңғы атқарған қызметiндегi алпыс айлық ақшалай қаражаты 

мӛлшерiнде бiр жолғы ӛтем тӛленедi.  

Осы баппен кӛзделген бiр жолғы ӛтемдi есептеу үшiн қолданылатын ақшалай қаражат 

лауазымдық айлықақыдан және сыныптық шенi үшiн (әскери атағы бойынша) қосымша 

ақыдан (айлықақыдан) тұрады.  

8. Прокуратура органдарының қызметкерлерi мен олардың отбасы мүшелерi 

Республика Үкiметi белгiлеген тәртiппен медициналық қызметтi пайдаланады.  

9. Прокуратура органдарының мамандары мен жұмысшыларынан басқа 

қызметкерлерiнiң:  

2) қызметтiк және iссапар куәлiгiн кӛрсете отырып, кӛлiктiң барлық түрiне кезектен 

тыс жүрiп-тұру құжаттарын және қонақүйлерде тұру үшiн орын алуға құқығы бар.  

10. Прокуратура органдары қызметкерiнiң лауазымынан зейнет демалысына шығып, 

қайтыс болған немесе қаза тапқан прокуратура органдарының қызметкерлерiн жерлеу 

үшiн олардың үш айлық үлесi мӛлшерiнде бiржолғы ақшалай ӛтем тӛленедi.  

11. Прокуратура органдарының қызметкерлерiн зейнетақымен қамсыздандыру, 

мүгедектiгi бойынша және асыраушысынан айрылу жағдайы бойынша мемлекеттiк 

әлеуметтiк жәрдемақылар тӛлеу Қазақстан Республикасының заңдарына сәйкес жүзеге 

асырылады. 

Арнаулы қызмет стажы  

1. Прокуратура органдарындағы қызмет (жұмыс) мемлекеттiк қызметтiң арнаулы 

түрi болып табылады. Арнаулы қызмет (жұмыс) стажына прокуратура органдарындағы 

қызметтен (жұмыстан) басқа:  

1) Қарулы Күштердегi, iшкi iстер, ұлттық қауiпсiздiк органдарындағы және басқа да 

құқық қорғау органдарындағы;  

2) сот органдарындағы;  

3) мемлекеттiк қызметте болған қызмет (жұмыс);  

4) заң мамандығы бойынша ғылыми және педагогтiк жұмыс;  

5) ӛкiлдi билiктiң мемлекеттiк органдарындағы сайланбалы лауазымдағы жұмыс 

уақыты есептеледi. 

 Прокуратураны ҧйымдастыру мен оның қызметiнiң ӛзге де мәселелерi 

Прокуратура органдарын қаржыландыру  

Қазақстан Республикасының прокуратура органдарын қаржыландыру бюджет 

қаражаты есебiнен жүзеге асырылады.  

  Мӛр мен куәлiктер  

1. Республиканың Бас Прокурорына, оның орынбасарларына белгiленген үлгiдегi 

куәлiктi Республика Президентi бередi.  

2. Республиканың Бас Прокуроры, облыстардың прокурорлары қарауындағы 

қызметкерлерге белгiленген үлгiдегi куәлiктердi бередi.  

3. Республика Бас прокуратурасының және оған бағынысты прокуратуралардың 

Қазақстан Республикасының Мемлекеттiк елтаңбасы бейнеленген әрi қазақ және орыс 

тiлдерiнде ӛз атауы жазылған мӛрлерi, Қазақстан Республикасының банк мекемелерiнде 

тиiстi шоттары болады. 

